
Editorial

O Cluster da Madeira e o Deseño de Galicia, desde hai máis de vinte anos, promove 
o achegamento entre os prescritores e o mundo empresarial, conscientes que se 
trata dunha relación imprescindible para poder avanzar con garantías cara ao futuro. 
E por iso que traballamos para definir unha relación sólida entre o mundo creativo 
e o industrial, porque o deseño é creación pero tamén é industria. Desde o CMD 
interiorizamos esta mensaxe desde a nosa fundación; é algo innato ao noso traballo. 

Entre os nosos colaboradores habituais atópanse o Colexio Oficial de Arquitectos 
de Galicia e a Escola Técnica Superior de Arquitectura da Coruña, ambos socios 
de honor do CMD, realizando actividades en conxunto e mantendo esa relación 
colaborativa entre as entidades que potencie o emprego da madeira en constru-
ción, rehabilitación e produto. Só traballando conxuntamente e compartindo os co-
ñecementos dos profesionais e a industria, poderase competir con garantías nun 
mercado global.

A celebración das Xornadas de Arquitectura e Deseño, Meeting Point Lignum, as 
Xornadas de Rehabilitación MáisMadeira, os Encontros B2B que organizamos entre 
prescritores e empresas do sector ou mesmo as visitas a empresas para que os 
profesionais poidan coñecer o traballo que se realiza en fábrica axudaron a con-
formar unha relación sólida e de colaboración entre os prescritores e as empresas 
do CMD. Estas accións teñen un longo percorrido, realizándose desde hai 22 anos. 
Trátase dunha relación coidada con mimo e co máximo respecto, escoitando sem-
pre as suxerencias dos profesionais da arquitectura e o deseño e intentando poñer 
en práctica ditas recomendacións no noso día a día.

Desde o CMD recoñecemos o traballo de gran valor que están a facer os profe-
sionais en Galicia, quen amosaron un gran interese pola madeira como material de 
construción e quen están cada día máis implicados en formarse no seu correcto uso 
e emprego. Trátase dos mellores aliados que podemos ter e así intentamos reflectilo 
coa celebración do Día Mundial da Construción Sostible no que recoñecemos unha 
obra galega onde a madeira sexa a gran protagonista e que destaque polos seus 
valores sustentables. Así, destacamos, entre outras, as cabanas de Outes, o Museo 
de Historia Nacional da USC, o Mirador da Cova ou a Escola Infantil da Baiuca, entre 
outras moitas. 

Cremos que a formación é clave para continuar avanzando neste camiño de exce-
lencia e así nolo transmitiron en repetidas ocasións o gremio dos arquitectos quen 
botaban en falta máis formación especializada no emprego da madeira en obra. 
Desde o CMD, recollemos a luva e activamos o curso de instalación de estruturas de 
madeira contralaminada, en colaboración coa Fundación Laboral da Construción, 
do que celebramos recentemente a segunda edición e que foi un éxito de convo-

catoria, cubrindo unha demanda existente desde hai tempo. No segundo semestre 
deste ano está previsto realizar unha terceira edición do mesmo.

Recentemente, tras moitos anos traballando no marco de colaboración entre a 
industria e os prescritores, conseguimos un fito histórico: a posta en marcha da 
plataforma Lignum Facile Responde. Esta plataforma, activada grazas ao impulso da 
Axencia Galega da Industria Forestal, trata de fomentar o uso correcto da madeira 
en construción. Con esta ferramenta, tratamos de dar resposta a unha demanda de 
información existente dos arquitectos sobre o emprego do material a través dun 
espazo compartido. Conta cun apartado de consultas co que se pretende compartir 
as dúbidas sobre as diferentes solucións e plantexamentos sobre o uso da madeira 
nos seus múltiples usos. Convidámosvos a facer uso da plataforma para conseguir, 
entre todos, o maior coñecemento no uso da madeira.

Coñecedores da importancia de compartir este coñecemento, o CMD converteuse 
desde hai uns anos en editora. Deste xeito, búscase compartir a sabedoría que 
existe nas empresas e poñela a disposición dos diferentes profesionais que poidan 
estar interesados. Neste labor de editora, as publicacións realizadas, en colaboración 
con XERA, foron “Lugares públicos de estancia con carácter biofílico”, da douto-
ra arquitecta, Inés Pernas en colaboración con investigadores da Universidade da 
Coruña e a empresa Galopín; “La vida entre la madera: cien años de historia de los 
tableros derivados de la madera en España”, de Jaime Bermúdez; e “Espacios de 
juego”, de Daniel Carvajal. 

Xa no ano 2009, no marco do proxecto Lignum Facile de relación cos prescritores, 
editabamos o libro “Arquitectura y Madera”, de Carlos Quintáns e Carlos Pita, coa 
colaboración de Nuria Prieto, que recollía un conxunto de obras significativas reali-
zadas en madeira, por arquitectos galegos. Esta publicación, que se pode consultar 
na web do CMD, continúa tendo, a día de hoxe, un gran número de descargas polo 
valor que representa. 

Hai unhas semanas, todos os que formamos parte do CMD tivemos o pracer de 
compartir charla e impresións con Sir David Chipperfield, quen recolleu, como pre-
sidente da Fundación RIA, o galardón de socio de honor 2023 do Cluster. Foi, 
sen dúbida, un día que lembraremos sempre pola sabedoría que nos transmitiu o 
premio Pritzker de Arquitectura 2023. Puidemos compartir con el e o seu equipo 
a importancia da paisaxe de Galicia que tanto lles cativou: desde as rías galegas 
pasando polo seus vales e chegando as súas serras, os arquitectos, paisaxistas e 
deseñadores traballamos no espazo público colaborando, co noso traballo, a mello-
rar a calidade de vida das persoas. 

Contar coa Fundación RIA, ao igual que co resto dos doce socios de honor do CMD, 
é todo un luxo que nos posiciona nun lugar privilexiado para realizar traballos ao 
máis alto nivel. Todos eles, axúdanos a promover os valores de orgullo de pertenza 
ao rural, de ordenación do territorio, de defensa dos valores biofílicos e do emprego 
de materiais naturais, como a madeira, para avanzar cara o futuro sostible que todos 
desexamos. 

Gustaríame pechar este escrito, agradecendo ás empresas asociadas o seu com-
promiso co CMD. Tal e como indicamos na Asemblea Anual, pechamos un exer-
cicio cunha facturación un 21% superior ao pasado ano, que demostra o traballo 
comprometido das empresas, quen colaboran activamente nas accións que desde 
o Cluster se poñen en marcha. Sen vós, todo isto non sería posible. Anímovos a 
continuar co entusiasmo que vos caracteriza. 

Temos por diante unha época ilusionante chea de novos proxectos e actividades 
que estamos desexando compartir con todos vós. Grazas polo voso compromiso e 
o voso traballo incansable. 

Máis de vinte anos colaborando activamente cos prescritores na procu-
ra da excelencia no emprego da madeira en construción e rehabilitación 

José Manuel Iglesias, Presidente do CMD

O Cluster da Madeira e o Deseño de Galicia celebrou a súa Asemblea 
Anual de asociados onde se fixo un percorrido polas principais activi-
dades do exercicio anterior e expuxéronse os novos retos aos que se 
enfronta a entidade este ano. O acto foi clausurado polo conselleiro 
do Medio Rural, José González, e o presidente do CMD, José Manuel 
Iglesias.

Durante o transcurso da Asemblea, o CMD compartiu os resultados 
alcanzados polas empresas asociadas. Neste sentido, 2022 pechouse 
cunha facturación conxunta das empresas do CMD con centro de pro-
dución en Galicia de 2.143 millóns de euros, dando emprego directo 
a máis de 5.600 persoas. Este dato supón un incremento do 21% con 
respecto ao ano anterior. Tendo en conta a facturación das súas em-
presas asociadas, o CMD representa preto do 90% da facturación total 
do sector da madeira en Galicia, aglutinando a empresas de toda a 
cadea de valor industrial da madeira.

Os asociados do Cluster recibiron unha memoria das actividades rea-
lizadas durante o pasado exercicio, enmarcadas no Plan Estratéxico 
MADE 2020-2023, entre as que destacan as accións directas cos pre-
critores, a xestión de proxectos de innovación ou o traballo realizado 
pola entidade no seo da cadea de valor da madeira, entre outras.

Ademais, marcáronse os novos retos aos que se enfronta a entidade, 
nun momento no que a madeira está chamada a xogar un papel funda-
mental no camiño cara á sustentabilidade.

A facturación das empresas asociadas ao CMD representa preto do 90% da facturación total do 
sector da madeira en Galicia, aglutinando a empresas de toda a cadea de valor industrial da madeira

A facturación das empresas do CMD supe-
rou os 2.100 millóns de euros en 2022, un 21% 

máis con respecto ao ano anterior

Colaboración activa con prescritores e un Plan Estratéxico de Sector

O presidente do CMD, José Manuel Iglesias, compartiu cos asistentes a 
materialización dun fito histórico da entidade: a posta en marcha da 
plataforma Lignum Facile Responde, que trata de fomentar o uso co-
rrecto da madeira en construción. Esta plataforma conseguiuse activar 
grazas ao impulso da Axencia Galega da Industria Forestal.

Con esta ferramenta, trátase de dar resposta a unha demanda de in-
formación existente dos arquitectos sobre o emprego do material a 
través dun espazo compartido. Conta cun apartado de consultas co que 
se pretende compartir as dúbidas sobre as diferentes solucións sobre o 
uso da madeira nos seus múltiples usos.

Outro dos grandes retos nos que está a traballar o CMD é a posta en 
marcha dun Plan Estratéxico do Sector da Madeira. Trátase dunha 
demanda histórica do sector que a Administración se comprometeu 
a impulsar e que o Cluster asumiu o reto de liderar co apoio de toda 
a cadea.

Este Plan Estratéxico ten por obxectivo identificar as tendencias da de-
manda e marcar o camiño para establecer o escenario que dispoña ao 
sector galego a aproveitar esas oportunidades, atraendo investimentos 
e xerando riqueza, converténdose nun piar fundamental do Plan Fores-
tal de Galicia que debe conectar as capacidades do recurso forestal e 
do tecido produtivo e transformador, coas oportunidades do mercado.

Finalmente, púxose de manifesto o orgullo por un sector, o da madei-
ra, que constitúe en Galicia un dos piares industriais máis importantes 
da súa economía, lembrando que somos a novena potencia forestal 
europea e liderando o sector a nivel nacional. Neste sentido, sina-
louse que a industria da madeira debe aproveitar o proceso de tran-
sición ecolóxica e dixital como unha oportunidade de transformación 
e modernización, posto que se atopa ante un escenario que se debe 
aproveitar.

Asemblea Anual CMD

No marco da Asemblea, púxose en valor a 
posta en marcha da plataforma Lignum Faci-
le Responde e o traballo que se está a reali-
zar para a activación dun Plan Estratéxico do 
Sector da Madeira

Asemblea Anual CMD

David Chipperfield, como presidente da Fun-
dación RIA, recolleu o galardón de socio de 

honor da entidade 2023 

A Fundación RIA, que preside o premio Pritzker de Arquitectura, David 
Chipperfield, socio de honor do CMD 2023

No transcurso da Asemblea Anual, o Cluster da Madeira e o Deseño de 
Galicia nomeou á Fundación RIA novo socio de honor da entidade, pola 
súa contribución á planificación territorial estratéxica para preservar 
os valores naturais e culturais de Galicia. Recolleu o recoñecemento 
o seu presidente, David Chipperfield, premio Pritzker de Arquitectura 
2023.

Na entrega do galardón, o presidente do CMD destacou que o traballo 
que desenvolve a Fundación RIA está “totalmente aliñado cos argu-
mentarios e plan de acción do CMD, así como coa tese universal que 
aprobou a cadea de valor da madeira”, na que se avoga por un monte 
sostible social, económica e medioambientalmente.

A colaboración entre o Cluster e a Fundación RIA é fundamental para 
alcanzar obxectivos comúns de planificación territorial e identidade 
local, xestión sostible e posta en valor da arquitectura e o deseño, 
sumando esforzos e traballando en cooperación. Así, o presidente do 
CMD trasladou a ilusión dos asociados por comezar a traballar conxun-
tamente en diferentes proxectos colaborativos coa Fundación RIA.

Trátase do décimo terceiro galardón que outorga o CMD co que trata 
de poñer en valor a función de promoción da madeira por parte de 
persoas, institucións e grupos empresariais. Antes xa o recolleron Xosé 
Otero Pombo, Xosé Lois Martínez, Consorcio de Santiago de Composte-
la, Grupo Inditex, Colexio Oficial de Arquitectos de Galicia, Fundación 
Juana de Vega, Escola de Arquitectura da Coruña, Tomás Alonso, Fun-
dación Laboral da Construción, Universidade de Santiago de Compos-
tela, Venancio Salcines e Servizo Galego de Saúde.   

O conselleiro do Medio Rural, José González, clausura a Asemblea

O conselleiro do Medio Rural, José González, presidiu a clausura da 
Asemblea Anual do CMD apelando á colaboración público-privada para 
traballar a favor do sector madereiro e, por extensión, pola industria 
forestal-madeira no seu conxunto. Así, evidenciou a potencialidade do 
recurso endóxeno que representa a madeira para a nosa comunidade e 
a potencialidade “compartida” de impulsala decisivamente como tal. 

O premio Pritzker de Arquitectura 2023 puxo en 
valor o potencial do sector da madeira galego. 
Sinalou,  ademais,  a responsabilidade dos profe-
sionais na procura dunha mellor calidade de vida 
das persoas

O conselleiro destacou a importancia e a necesidade de fomentar ca-
deas de valor que non só non emitan CO2 senón que mesmo xeren 
saldos positivos ao longo de todo o ciclo de vida dos produtos e engadiu 
que, neste contexto, Galicia conta cunha clara vantaxe, a madeira. 
En particular, o conselleiro destacou, ademais do volume de talas na 
nosa comunidade, que representa o 53,7% do conxunto de España, que 
Galicia bate récords en facturación, cunha previsión de conseguir os 
2.800 millóns de euros no 2022.

O conselleiro do Medio Rural anunciou que 
se agarda unha facturación das empresas do 
sector que alcance os 2.800 millóns de euros 

en 2022

A Fundación RIA é unha iniciativa filantrópica promovida polo Premio 
Pritzker de Arquitectura, David Chipperfield que busca conectar os re-
tos globais con contornas concretas, establecendo vínculos entre os 
axentes públicos e privados necesarios para a execución de proxectos 
aliñados coa sustentabilidade ambiental, económica e social do terri-
torio.

Todos os valores que promulgan desde a Fundación están aliñados cos 
valores que defende o Cluster desde hai anos en canto á importancia 
da planificación do territorio e a defensa da identidade local, así como 
velar por unha xestión sostible do territorio, entre outros. Por iso, o 
CMD acordou nomear a Fundación RIA socio de honor 2023. Comparti-
mos neste espazo as súas inquedanzas e os retos que se fixan para os 
próximos anos, da man do seu director, Manuel Rodríguez.

Como nace a Fundación RIA? A que necesidade responde?

A Fundación RIA é unha iniciativa que se pon en marcha en 2016, a partir 
de varios anos de reflexións por parte de David Chipperfield sobre o 
territorio galego, e se establece formalmente en 2017. Ao longo de 25 
anos de vivencias relacionadas con Galicia foi observando a progresiva 
degradación daqueles valores que o trouxeran a asentar aquí a súa re-
sidencia de verán e que son tamén os que permiten a Galicia gozar da 
súa gran calidade de vida. Esas primeiras reflexións xa apuntaban a unha 
escasa e torpe planificación, sobre todo relacionada coa protección do 
patrimonio e cos novos desenvolvementos urbanísticos, que tiñan un 
gran impacto sobre a identidade do lugar e as contornas naturais. 

Ademais, os valores e produtos de alta calidade e orixe natural que 
proviñan desta paisaxe produtiva eran vistos pola sociedade como un 
futuro económico en decadencia. Non obstante, estes sectores perci-
bidos con pouco futuro eran a base, non só das economías familiares e 
de redistribución, senón de toda unha paisaxe produtiva que ordenaba 
o territorio de Galicia.

A fundación naceu querendo dar resposta a esa necesidade de análise no 
ámbito territorial e urbanístico que permitise tanto ás administracións 
públicas, como aos axentes privados e universidades promover unha pla-

O director da Fundación RIA, Manuel Rodríguez, achéganos ás accións de posta en valor que 
está a desenvolver a entidade en Galicia, así como as propostas de colaboración co CMD, quen 
recentemente lle nomeou socio de honor

“A contorna natural foi un valor clave para a creación 
da Fundación RIA e, na súa orixe, foi tamén o que 

trouxo a David Chipperfield a Galicia”

nificación estratéxica efectiva que fose coherente e sensible cos valores 
identitarios do lugar. 

Que papel xogou a contorna na súa creación?

Sen dúbida, a contorna natural foi un valor clave para a creación da 
Fundación RIA e, na súa orixe, foi tamén o que trouxo a David Chipper-
field a Galicia. Esta contorna natural galega –que non é unha paisaxe 
para observar, senón que é unha paisaxe produtiva– desenvolveuse de 
maneira simbiótica coas comunidades locais a través do aproveitamento 
sustentable dos recursos naturais. De feito, era a capacidade produtiva 
deste territorio a que permitía o desenvolvemento da organización te-
rritorial da poboación ao longo do territorio. 

“A Fundación non sería posible sen a 
figura de David Chipperfield, quen a puxo 
en marcha de maneira filantrópica, o que 
permitiu unha axencia independente que 
se relaciona con todos os sectores”

Con todo, este territorio víase cada vez máis degradado por diferen-
tes procesos que ían distorsionando a razón de ser da distribución po-
boacional de Galicia e da súa estrutura territorial. Procesos como a 
aparición das urbanizacións nas aforas das vilas e cidades ou de gran-
des infraestruturas que rachaban parte do territorio e dividían vilas, 
deterioraban os seus valores identitarios. Do mesmo xeito sucedeu cos 
procesos de desagrarización, co abandono daquelas actividades agra-
rias e gandeiras que caracterizan o territorio e a paisaxe produtiva de 
Galicia.

Cales foron os proxectos máis representativos nestes últimos anos?

A fundación partiu no seu inicio desde o mundo da arquitectura e o urba-
nismo, poñendo o foco nas contornas urbanas degradadas e nos desen-
volvementos urbanísticos fóra de escala e de lugar. 

A partir de aí traballamos en varios proxectos na integración das infraes-
truturas viarias ao longo do Barbanza, como é o proxecto de rexene-
ración urbana de Palmeira, recentemente aprobado para licitar a súa 
construción. Este proxecto aborda a integración da estrada AC305 no 
núcleo e recupera o seu carácter humano. No mesmo concello, acaba-
mos de rematar a primeira fase dunha intervención que reincorpora as 
infraestruturas portuarias á trama urbana da vila mariñeira de Palmeira, 
recuperando un espazo social e de relación co mar que sempre carac-
terizou estas vilas. 

Outros proxectos abordan unhas reflexións máis amplas que teñen que 
ver co territorio: a través dunha colaboración coa Fundación Banco San-
tander e coa Universidade de Santiago de Compostela, no 2020 come-
zamos a traballar no que denominamos como Laboratorio Ecosocial do 
Barbanza. Trátase dun proxecto de investigación e acción que traballa 
coas comunidades de montes do Barbanza para promover procesos li-
derados por estas comunidades locais que consigan unha mellor planifi-
cación estratéxica dos seus recursos, das súas contornas e un territorio 
máis resiliente no ámbito económico, social e ambiental. 

Tamén, en relación a estes dous ámbitos, estamos traballando xunto coa 
Consellería de Medio Rural e AGADER na estratexia das ‘aldeas modelo’.
Noutra terceira liña de traballo atopamos os proxectos que teñen que 
ver coa planificación e a cultura arquitectónica e do deseño. Son proxec-
tos que consideramos estratéxicos para Galicia, xa que teñen que ver 
cos procesos de análise, diagnose, planificación e definición dos proxec-
tos de iniciativa pública. Tivemos a oportunidade de traballar con varias 
institucións de alto nivel.

Por unha banda, comezamos unha colaboración co IIM do CSIC en Vigo, 
acompañándoo no proceso de planificación da súa nova sede, que se 
trasladará á antiga área militar da ETEA, no barrio de Teis. Nesa liña 
levamos xa un par de anos colaborando tamén coa Consellería de Medio 
Rural, a través de AGACAL e XERA, na reflexión e planificación estratéxi-
ca de como se debería abordar a renovación de Lourizán como referente 
da industria forestal e do deseño de Galicia. 

Por último, un proxecto que nos ilusiona porque conecta todas estas 
áreas é o proceso de participación e planificación estratéxica ‘Cara a 
unha axenda territorial de Galicia’. O proceso trata de incorporar –a 
través de mesas redondas, conferencias e análises– todas aquelas visións 
e tratar de coordinar unha misión común a través de puntos de consenso 
que nos permita desenvolver políticas, estratexias e plans para o futuro 
sustentable de Galicia.

Ademais, será un punto de relación con outras institucións nacionais 
e internacionais, para o que diferentes universidades xa mostraron in-
terese en realizar estancias en Casa RIA no próximo ano. Isto supón 
unha grande oportunidade para abrir o debate con outros centros de 
pensamento e profundar na investigación sobre o territorio. 

Casa RIA será un espazo de debate, 
reflexión e difusión de propostas para o 

futuro de Galicia

Onde queren poñer o foco nos próximos anos?

Encaramos os próximos anos cunha motivación especial, cun proxecto 
ilusionante como é para nós a próxima apertura de Casa RIA. Trátase 
dun edificio no centro de Santiago de Compostela de 2.000 m2 que 
ademais de ser a oficina e sede da Fundación RIA, contará con espazos 
expositivos, de conferencia e aloxamento –ademais dun restaurante–, 
permitindo establecer un novo punto de encontro entre diferentes 
sectores.

Casa RIA, que poderá estar aberto ao público a finais de 2023, será un 
espazo de debate, reflexión e difusión de propostas para o futuro de 
Galicia. A mobilidade, a produción de alimentos, a planificación estra-
téxica, a recuperación dos valores das nosas vilas, a eficiencia ou a cir-
cularidade son algunhas das temáticas que terán cabida nela a través 
dun amplo programa público. Unha serie de conferencias, exposicións, 
debates e mesas redondas buscará afondar nesa reflexión compartida.

Que supón para a Fundación contar cunha figura da transcendencia de 
David Chipperfield como presidente?  

A Fundación non sería posible sen a súa figura. David Chipperfield puxo 
en marcha esta iniciativa de maneira filantrópica, o que permitiu esta-
blecer unha axencia independente que se relaciona con todos os sec-
tores e mantén unha visión sen intereses políticos nin económicos. Isto 
facilita que a fundación actúe baseada na obxectividade das análises 
e diagnoses, promovendo unha planificación que sexa coherente coas 
necesidades do lugar.

Como visualizan o territorio galego nos próximos anos? Onde debe po-
ñerse maior énfase? 

Vémolo con optimismo. Algo que David Chipperfield reforza continua-
mente é que, aínda que Galicia sempre se viu como unha rexión que 
quedou atrás nos procesos de industrialización e de modernización, 
realmente, a nivel global houbo unha reconsideración dos modelos de 
desenvolvemento, produción de alimentos, mobilidade e planificación 
das nosas cidades que transforma esta visión.

Neste novo escenario, Galicia atópase –quizais de casualidade– ao 
fronte: cun territorio sen grandes metrópoles, distribuído ao longo do 
territorio con vilas en rede e cunha produción de alimentos moi co-
herente e responsable con respecto ao territorio que a rodea. O seu 
gran capital natural está en condicións de sustentar todo un desen-
volvemento económico baseado na súa paisaxe produtiva, aínda que 
mantendo un extremo respecto coas súas capacidades e aproveitando 
os recursos dunha maneira responsable.

Como valoran a súa elección como socios de honor do CMD?

Consideramos este nomeamento como unha honra completa. Desde o 
noso comezo e mesmo antes de que a fundación se puxese en marcha, 
o sector forestal, da madeira e da súa transformación para o deseño 
de arquitectura é unha temática que nos interesa e nos apaixona. De 
feito, o meu vínculo con David Chipperfield –e tamén como comezou 
esta iniciativa– parte dun proxecto de final de carreira centrado neste 
sector e nos retos que afrontaba a transformación da madeira. Coñezo 
ao CMD desde hai máis de 8 anos e creo que o seu labor é fundamental 
no contexto de Galicia.

Neste papel de socio de honor do CMD, que accións cren que se de-
ben activar coa mirada posta na sustentabilidade social, económica e 
medioambiental?

Consideramos que o debate sobre cuestións globais debe plasmarse en 
lugares concretos e mediante accións específicas. Isto permite repre-
sentar tanto á sociedade, como aos sectores económicos e de toma 
de decisións, que existen novos modos de facer que son exemplares 
e demostrativos. 

Cremos que o CMD, xunto coas administracións públicas e outros sec-
tores, como empresas líderes do sector en Galicia, tamén poden facer 
moito neste sentido. O desenvolvemento deste tipo de iniciativas é 
clave para explorar novos modelos máis multifuncionais, máis resilien-
tes contra os incendios, que exploten a calidade da materia prima 
e que revertan en beneficios sociais, económicos e medioambientais 
para o territorio galego e as súas comunidades locais.

Desde a Fundación RIA estaremos encantados de contribuír cos nosos 
recursos nesa misión, poñendo ao dispor do CMD todo o noso equipo e 
coñecemento, así como coas posibilidades de Casa RIA, para estable-
cer as relacións necesarias e botar a andar estes proxectos.

O Cluster da Madeira e o Deseño de Galicia organizou, coa axuda do 
Instituto Galego de Promoción Económica, a duodécima edición dos 
Encontros Online de Innovación en Madeira, Meeting Point Lignum. 
A través de charlas didácticas, os profesionais compartiron as súas 
experiencias en construción sostible e uso do material, ademais de 
amosar novidosos produtos realizados en madeira. O punto de encon-
tro foi www.meetingpointlignum.com.

Esta cita consolidouse ao longo destes doce anos nun punto de encon-
tro para arquitectos, deseñadores e empresas do sector da madeira 
interesadas en coñecer novos usos e exemplos de éxito en constru-
ción e rehabilitación con este material. A plataforma conta con máis 
de 30.000 visualizacións e preto de 50 relatorios de recoñecidos pro-
fesionais a nivel nacional.

Profesionais con obras destacadas a nivel nacional

Os Encontros comezaron coa intervención de María Fandiño, quen 
expuxo “Un pulso ao horizonte” no que abordou o proceso creativo e 
de produción na Explanada do Horizonte, obra situada en Portecelo 
e merecedora de diferentes galardóns entre os que destaca o Premio 
de Arquitectura 2021, outorgado polo Consello Superior dos Colexios 
de Arquitectos de España.

Pola súa banda, Celestino Feijoo, director da Oficina de Rehabili-
tación de Allariz, fixo un percorrido polas diferentes intervencións 
executadas no proceso de rehabilitación da vila, que a situaron nun 
referente internacional co Premio Europeo de Urbanismo.

Müller Feijoo Arquitectos, estudo fundado en Ourense por Estefanía 
Vázquez Müller e Roi Feijoo e que recibiu numerosos recoñecementos 
pola súa obra, compartiron diferentes intervencións onde destaca 
o emprego da madeira de maneira maxistral. Entre os premios que 
recibiron polos seus proxectos, destacan o Premio COAG na súa XX 
edición, na categoría de Obras de Restauración e Rehabilitación; ou 
o Premio Manuel Gómez Román, en Edificacións Tradicionais Rehabi-
litadas ou Restauradas.

Finalmente, pecharon esta XII edición, Buo Estudio coa intervención, 
“Genius Loci, o espírito do fogar”, coa que abordaron a importancia 
da natureza no espazo, a analoxía no espazo e a natureza do espazo. 
Buo Estudio xorde como un estudo biofílico coa clara vocación de 
potenciar ou fortalecer o sentido de conexión. 

María Fandiño, Celestino Feijoo, Müller Feijoo Arquitectos e Buo Estudio foron os encargados 
de amosar e compartir algúns dos seus procesos construtivos, onde a madeira e a súa rela-
ción coa contorna teñen un especial protagonismo

O CMD celebra a XII edición de Meeting Point Lignum, 
Encontros Online de Innovación en Madeira, poñendo 

en valor o traballo dos profesionais galegos 

A cita posicionouse ao longo destes 
doce anos nun punto de encontro 

para arquitectos, deseñadores, indus-
triais e empresas do sector

10 XII Meeting Point Lignum

Esta edición contou co patrocinio das empresas Laminados Villapol, Molduras del Noroeste, 
Senssia, Wood is Wood, Grupo Siero e Homag

Meeting Point Lignum conta cun arquivo 
audiovisual de preto de 50 relatorios didácti-

cos e máis de 30.000 visualizacións 

María Fandiño

Celestino Feijoo

Müller.feijoo Arquitectos

Buo Estudio

A edición deste ano contou co patrocinio das empresas Laminados 
Villapol, Molduras del Noroeste, Senssia, Wood is Wood, Grupo Siero 
e Homag quen compartiron os seus produtos e servizos a través da 
plataforma.

Todas estas intervencións, xunto ao histórico, están subidas na plata-
forma de Meeting Point Lignum e no canal de Youtube do CMD.

XII Meeting Point Lignum



Revista Lignum

12

No marco do proxecto EDIH DATAlife cele-
brouse unha mesa de traballo co gallo de 
dar a coñecer ás empresas do sector como 
o proxecto pódelles axudar no seu proceso 
de transformación dixital a través de servi-
zos gratuítos

12 Mesa de Traballo DATAlife

O CMD actúa como nodo sectorial dentro 
do proxecto EDIH DATAlife para traccionar a 
demanda de servizos para pemes do sector 

forestal-madeira

O valor de formar parte do Hub DATAlife

O CMD, dentro da súa estratexia de innovación e transformación di-
xital, forma parte do Hub DATAlife, único Hub de Innovación Dixital 
galego que recibe apoio económico por parte da Comisión Europea, 
tralo seu recoñecemento como Hub Europeo de Innovación Dixital a 
través do proxecto EDIH DATAlife.

As empresas do sector poderanse beneficiar dos servizos do proxecto 
que irán desde o primeiro diagnóstico de madurez dixital, formación 
específica en distintos ámbitos da dixitalización e un plan de acción 
personalizado para cada empresa. Deste xeito, preténdese acelerar 
o seu proceso de transformación dixital.

O proxecto conta cun orzamento de 5,5 millóns de euros e un consor-
cio totalmente galego: ANFACO-CECOPESCA, BIOGA, CETIM, CETGA, 
CESGA, Clúster TIC, Clúster Saúde de Galicia, Energylab, Feuga, Gra-
diant, Televés, USC, UVigo e CMD.

O Cluster da Madeira e o Deseño de Galicia actúa como nodo sectorial 
dentro do proxecto EDIH DATAlife, encargándose de traccionar a demanda 
de servizos para pemes do sector forestal-madeira. No marco do proxec-
to EDIHDATAlife, organizouse unha mesa de traballo coa que se deu a 
coñecer o proxecto ás empresas do sector, así como explicar os servizos 
gratuítos dos que se poderán beneficiar as pemes.

Durante a xornada, na que participaron máis de 20 profesionais relaciona-
dos co sector, tratouse de definir e priorizar os retos no ámbito da dixita-
lización que debe acometer o sector.

Como reto prioritario, escolleuse ForestalTech, que trata de dixitalizar 
o ciclo de vida forestal, desde a plantación ata a última transformación 
industrial. Búscase dispoñer de información do recurso que se transforma 
e comercializa desde a orixe, seguindo todas as súas etapas, ata chegar 
ao cliente final. 

Desde o proxecto EDIH DATAlife tratarase de implementar accións que 
axuden a solventar e solucionar as demandas expostas polas empresas do 
sector co fin de acompañarlles no camiño da súa transformación dixital. 
Ademais, tratouse de dar solución aos retos comúns que presenta o eco-
sistema incidindo na colaboración e a innovación aberta.

No encontro fixouse un obxectivo no que se 
vai a traballar nos próximos meses para tra-

tar de darlle resposta desde o punto de vista 
tecnolóxico

Seis empresas do Cluster da Madeira e o Deseño de Galicia participan 
en cinco dos proxectos que a entidade presentou á axuda específica 
das Agrupacións Empresariais Innovadoras, do Ministerio de Industria, 
Comercio e Turismo. Trátase de axudas específicas para clústeres que 
teñan o recoñecemento de AEI.

Os cinco proxectos presentados, dous deles coordinados directamente 
polo CMD e outros tres en colaboración con outros clústeres nacionais, 
son: Woodai, Enerwood, Achas, C4NEB e Smart2reduce.

O orzamento total dos 5 proxectos ascende a 1.366.877 euros, dos 
cales, o 56% corresponde aos proxectos que coordina o Cluster. 

En total, participan 30 axentes, seis socios do CMD e, o resto, son cen-
tros tecnolóxicos, empresas de enxeñería e oito clústeres de ámbito 
nacional (Galicia, Asturias, País Vasco e Cataluña). 

Presentación Proxectos AEI

O CMD presenta cinco proxectos de innovación indus-
trial colaborativa ao programa de apoio ás Agrupacións 

Empresariais Innovadoras, do que forma parte

6 empresas asociadas ao CMD participan 
nestes proxectos de investigación que 
conta cun orzamento superior a 1.300.000 
euros e abarcan diferentes eidos do sec-
tor da madeira

Os clústeres españois conseguiron 
mobilizar máis dun milleiro de pemes, 
presentando 446 proxectos de inno-
vación colaborativa á convocatoria 
do Ministerio de Industria, Comercio e 
Turismo 

Os clústeres presentan proxectos de innovación industrial colaborativa 
polo dobre do orzamento dispoñible

Os clústeres demostraron as súas capacidades de entender as nece-
sidades das empresas e traducilas a proxectos de innovación para a 
transición verde e dixital, segundo recolleu Clusters.es. As agrupacións 
empresariais innovadoras responderon con 446 solicitudes, cun impor-
te total solicitado de máis de 96 millóns de euros. Este importe, aché-
gase ao dobre do cuberto pola convocatoria e supera as expectativas 
do ecosistema innovador. 

A convocatoria do Programa de Apoio ás Agrupacións Empresariais In-
novadoras conta cun orzamento de 54 millóns de euros. O obxectivo 
do Programa é mellorar a competitividade das pequenas e medianas 
empresas a través das agrupacións empresariais innovadoras. O apoio 
á creación e fortalecemento dos clústeres forma parte da estratexia 
europea de promoción da competitividade das pemes e da innovación. 

Os clústeres facilitan servizos ás empresas e son unha excelente fe-
rramenta para acceder a proxectos de interese común das empresas 
membros. O 97% das solicitudes son proxectos presentados en colabo-
ración entre distintas AEI e empresas membros das mesmas. A maioría 
destes proxectos buscan fomentar a transformación dixital das em-
presas e teñen como finalidade a incorporación de coñecementos e 
tecnoloxías dixitais para actividades de investigación industrial, activi-
dades de desenvolvemento experimental, a innovación en materia de 
organización e a innovación en materia de procesos.

Con motivo do recente vinte e sete aniversario da creación do Centro 
Tecnolóxico da Madeira de Galicia, máis coñecido como CIS Madeira, 
quero ter un recordo cara ao Organismo destinado a ser un referente 
no apoio á innovación tecnolóxica e a difundir o coñecemento, para 
o que se creou unha canle moi potente, a revista CIS Madeira (xa 
desaparecida), na que tanto eu como outros compañeiros, escribimos 
algúns artigos.

O motivo que me impulsou a escribir estas liñas non só é reivindicar 
aqueles escritos divulgativos, ás veces críticos pero sempre co afán 
de informar e espertar o interese dos gobernantes, os empresarios e 
a sociedade galega por un sector tan importante para a economía da 
nosa terra, senón realizar, se mo permiten, unha análise comparativa 
do valor da produción na cadea da industria da madeira na Unión Eu-
ropea (UE), España e Galicia sobre a cal, ao final deste escrito, gus-
taríame manifestar a miña humilde opinión e facer unhas reflexións. 

En primeiro lugar, sinalar que segundo datos da FAO-FAOSTAT en 
2022, os subsectores da industria de transformación da madeira de 
maior importancia económica na Unión Europea (UE), tal como se 
pode apreciar no gráfico 1, son a fabricación de mobiliario, cuxo va-
lor de produción está arredor ao 41% do total; a continuación, co 
22%, atópase a produción de papel e cartón; o terceiro lugar ocúpao 
a fabricación de elementos de carpintaría co 10%, seguida da ma-
deira serrada e a pasta de celulosa cunha porcentaxe do 8% cada 
subsector. En quinto posto estarían os elementos construtivos con 
outro 8%; o penúltimo lugar ocuparíao a fabricación de taboleiros 
derivados da madeira, cuxo valor da produción representa o 6% e, 
finalmente, outros produtos de madeira como envases e embalaxes, 
cun valor do 5%.

O máis importante é a análise do valor engadido da cadea da madeira 
nos países da UE referidos ao mesmo ano, onde destaca a importan-
cia económica que adquire a industria da madeira naqueles países 
que teñen moi desenvolvidas a cadea nos últimos elos, é dicir, fabri-
can produtos acabados de alto valor, como no caso de Italia, que con 
moi pouca extracción de madeira nos seus bosques, ocupa o primeiro 
posto na clasificación da UE en xeración de valor na cadea da madei-
ra, debido ao labor de innovación no sector do mobiliario, ao deseño 
e á cooperación, cuxa cultura e o gusto pola decoración arranca da 
época de María Teresa I de Austria.

Revista Lignum

Reflexións sobre o valor 
da produción na cadea da 
madeira na UE e España. 

O camiño a seguir

Enfoque diferente é o de Suecia e Finlandia que, cunha gran ca-
pacidade de produción de madeira en monte (entre os dous países 
cortan máis do 50% da madeira da UE), tan só alcanzan o quinto e 
o sexto posto en valor da produción, conseguindo máis pola forte 
produción de madeira serrada, pasta de celulosa, papel e cartón que 
polas transformacións de alto valor do resto da cadea, a pesar de 
ser países moi desenvolvidos tecnoloxicamente nese sector. Neste 
caso, o baixo desenvolvemento do sector do mobiliario débese a unha 
cuestión cultural e de posuír abundante madeira sólida para as súas 
construcións e decoracións. 

Mención especial merece a cadea alemá que non só ocupa o segundo 
posto en valor da produción dos países da UE, senón que se presenta 
como a máis equilibrada e unha das máis competitivas, debido a un 
importante mercado interno, ao forte desenvolvemento tecnolóxico 
no conxunto, incluída a fabricación de equipos e ao traballo en coo-
peración. É digno de resaltar tamén a evolución do alto valor que 
adquiriu a cadea da madeira en Polonia nos últimos anos, pasando 
ao terceiro lugar da clasificación despois de que o Reino Unido aban-
donara a UE, que era quen o ocupaba anteriormente. O noso país 
estaría nun discreto sétimo posto.

Por outra banda, no que a España se refire, segundo se pode apreciar 
no gráfico 2 elaborado con datos de FAOSTAT e UNEMADERA referen-
ciados ao mesmo ano, o valor da produción dos distintos produtos na 
cadea da madeira foi, en primeiro lugar, a fabricación do mobiliario 
cun valor do 34%; a continuación, co 27% atópase a produción de 
papel e cartón; o terceiro lugar ocúpano a fabricación dos taboleiros 
derivados da madeira co 12%; o cuarto lugar é para os elementos de 
carpintaría cun valor do 9%; a quinta posición é para a fabricación 
de envases e embalaxes co 8% e, finalmente, estarían a produción 
da pasta de celulosa e a madeira serrada, cun 5% cada un dos sub-
sectores.

14

Jaime Bermúdez, ex director de empresas e 
fundador do CIS-Madeira Galicia

“Os valores da produción do mobi-
liario e elementos de carpintaría son 

os que máis valor engadido aportan á 
cadea”

Outro factor importante a ter en conta é o efecto multiplicador que 
xera un euro en monte en cada unha das distintas fases da cadea da 
madeira que, como se pode apreciar no gráfico 4, é máis acentuado 
conforme avanzamos en ela e adquire un valor máximo na fabrica-
ción de mobles.

A análise destas cifras fainos comprender o porqué da alta capaci-
dade de xeración de emprego nalgunhas comunidades con escaso 
volume de curtas de madeira debido, precisamente, a que ten uns 
subsectores de fabricación de mobiliario e elementos de carpintaría 
moi puxantes. Estes subsectores xeran tres veces máis postos de tra-
ballo que as primeiras transformacións, ademais, son os que contan 
con maior posibilidade exportadora, debido á gran mobilidade, ao 
producir elementos cun maior prezo por unidade de peso.

Como podemos comprobar na comparación dos datos de España cos 
da UE, os valores da produción do mobiliario e elementos de carpin-
taría son os que máis valor engadido aportan á cadea. No caso da UE, 
a suma dos subsectores excedería o 50%, mentres que en España o 
valor alcanzado está arredor ao 43%, o seguinte subsector, nos dous 
casos; UE e España sería para a fabricación do papel e cartón. O 
único destacable na análise de España é o valor que adquire a fa-
bricación dos taboleiros derivados da madeira e a madeira serrada, 
máis elevado o valor de España no primeiro caso e, polo contrario, 
moi superior na UE no segundo. A explicación é sinxela... os países 
nórdicos e centroeuropeos teñen unha porcentaxe máis elevada de 
árbores de maior diámetro que España polos motivos que coñece-
mos, a silvicultura e unha cultura da utilización da madeira sólida 
na construción. Non obstante e, a pesar de que as curtas de madeira 
sexan menores en España, a tendencia do valor da cadea non é moi 
diferente, debido a que, como analizaremos máis adiante, en España 
hai rexións como Valencia, Cataluña ou incluso Madrid que, con moi 
poucas curtas en monte, xeran un alto valor engadido.

Finalmente, o exame da cadea da madeira en Galicia, cos datos que 
dispoñemos actualmente da Consellería do Medio Rural, do Observa-
torio da Industria do Moble e ASPAPEL, serían os reflectidos no gráfico 
3, onde se pode ver que os subsectores da industria de transforma-
ción da madeira de maior importancia económica foron a fabrica-
ción dos taboleiros derivados da madeira, cuxo valor da produción 
alcanzou o 41% do total; o segundo lugar, ocúpao a madeira serrada 
co 22% seguido, en terceiro lugar, pola fabricación de mobiliario co 
15%. O cuarto lugar sería para a produción de pasta de celulosa e a 
fabricación de elementos de carpintaría co 10% cada subsector e, 
finalmente, estaría a fabricación de papel e cartón co 2%.

Quizais o máis destacable da análise non é o conxunto da cadea mon-
te-industria, senón o valor engadido. É certo que a nosa autonomía 
corta a metade da madeira de España, produce máis do 50% da ma-
deira serrada, case o 35% dos taboleiros derivados da madeira, o 25% 
da fabricación de pasta de papel, pero só alcanza o 10% da produción 
do moble e a produción de papel e cartón só é testemuñal. É tamén a 
comunidade autónoma que está no máis alto do podio en exportación 
e que ten a maior cifra de negocio no sector forestal, con moita dife-
renza sobre as demais rexións. A súa gran debilidade, como se pon de 
manifesto no gráfico 3, son as segundas transformacións. O valor do 
mobiliario e os elementos de carpintaría só alcanzan o 25% do valor 
total. En España están arredor ao 43% e en UE superan o 50%. 

“A gran debilidade atópase nas se-
gundas transformacións, alcanzando 
o valor do mobiliario e os elementos 
de carpintaría o 25% do valor total”

“As cifras da cadea de transformación da 
madeira deberían facernos pensar se es-
tamos a facer o correcto para poder obter 
un maior valor e máis emprego”

Coas súas particularidades, as cifras da cadea de transformación da 
madeira na UE e, incluso as de España, deberían facernos pensar 
a todos, gobernantes, Administración, empresarios e tecnólogos, se 
estamos a facer o correcto ou podemos facer algo máis para atopar 
cal debe ser o camiño a seguir para poder obter un maior valor e máis 
emprego na cadea da madeira en Galicia.

Na miña opinión, hai unha serie de principios que son básicos, sen 
os cales é moi difícil conseguir o desenvolvemento que necesita 
este sector e sobre os que, se mo permiten, quixera facer unhas 
reflexións.

En primeiro lugar, non debemos caer na autocompracencia de que 
somos a autonomía con maior facturación e resaltar todas estas cifras 
do sector forestal que nos favorecen, aínda sendo certas.

É verdade que nas últimas décadas melloramos algo as primeiras 
transformacións coa fabricación de novos produtos, implantando no-
vas tecnoloxías de proceso e de aproveitamento enerxético e incluso 
levouse a cabo a implantación dalgunha fábrica de transformación de 
produtos finalistas, concretamente, unha de laminados para carpin-
taría e outra de CLT, logros que son meritorios. Pero como manifesta-
mos ao longo deste artigo, iso só non basta, cómpre que a cadea no 
seu conxunto sexa máis competitiva e produza maior valor engadido 
para o cal será necesario incorporar máis segundas transformacións, 
promover a cooperación entre as pequenas e medianas empresas e 
mellorar a formación, o márketing e o deseño. 

Dise que un sector está desenvolvido cando dispón de tecnoloxía pro-
pia que, ao meu xuízo, salvo excepcións, aínda non é o caso da cadea 
da madeira en Galicia. Para que podamos alcanzar ese nivel o máis 
rápido posible, é imprescindible dispoñer dunha serie de ferramentas 
de apoio ao mundo empresarial. 

Contar cun centro tecnolóxico multidisciplinar formado por enxeñei-
ros tecnólogos da madeira, industriais, arquitectos, etc. con talen-
to, masa crítica suficiente, coñecementos e experiencia en produtos 
e procesos capaces de apoiar ao tecido empresarial e levar a cabo 
proxectos de gran calado que impulsen o desenvolvemento do sector 
no seu conxunto. Ademais, o centro debe ser áxil e eficiente e, por 
tanto, non debe estar encorsetado dentro da normativa da adminis-
tración pública e a gobernanza debe estar en mans dos empresarios 
ou, polo menos, compartila tal e como se concibiu e funcionou du-
rante os primeiros anos do CIS-Madeira. Non inventamos nada, só nos 
fixamos no que facían os centros europeos que tiñan éxito ou, sen ir 
tan lonxe, AIDIMA en Valencia e os centros do País Vasco. Por certo, 
hei de manifestar que o proxecto de traspaso ao sector privado non 
puido culminar, tal como estaba previsto inicialmente.

Outra condición sine qua non para crear empresas é a de dispoñer de 
recursos humanos con aptitude e actitude, incentivando a retención 
e atracción dos nosos mozos cara o sector. A riqueza non se crea 
repartindo dádivas e subvencións indiscriminadamente, senón pre-
miando a aqueles que se esforzan e realizan ben o seu traballo. As 
axudas son necesarias para o apoio daqueles proxectos innovadores, 
tractores ou de relevancia e interese económico-social. As “esmolitas 
institucionalizadas” mantidas no tempo, non fomentan o desenvolve-
mento dun país, máis ben crean pobreza e miseria, véxase o exemplo 
doutras nacións que practican esa política.

Finalmente, e quizais para min o máis importante, a formación. A 
finais dos anos 60 do pasado século, cando contactei por primeira 
vez coa universidade alemá, sorprendinme moito ao ver que desde o 
bacharel só accedían ás carreiras superiores universitarias o 12% dos 
alumnos (os mellores expedientes), o resto ían a formación profe-
sional e a escolas técnicas de grao medio e diplomaturas. A medida 
que fun tendo relación co mundo empresarial, dinme conta que o 
alto nivel de cualificación do persoal das empresas era debido, pre-
cisamente, ao gran sistema de ensinanza alemá. Unha formación moi 
práctica, en contacto coa empresa, o tan renomeado agora sistema 
dual, baseado en grandes piares como a famosa escola Bauhaus (es-
cola de arquitectura, deseño e artesanía), fundada en 1919 polo ar-
quitecto Walter Gropius, en Weimar. No caso concreto da madeira, as 
escolas técnicas e superiores de construción e tecnoloxía da madeira: 
Holzbauchule, Fachsholzchule e Fachshochshule-holz.

Por outra banda, desde hai algunhas décadas, están a funcionar a 
Escola Superior de Enxeñeiros de Montes, en Lugo, a de Enxeñeiros 
Forestais, en Pontevedra, e a Escola Superior de Arquitectos e Ar-
quitectos Técnicos da Coruña, pero salvo a Plataforma de Enxeñería 
da Madeira Estrutural (PEMADE), da Escola de Montes de Lugo, os 
coñecementos impartidos en tecnoloxías da madeira son mínimos.

Sería absurdo pedir que se creen novas escolas de tecnoloxía da ma-
deira, similares ás alemáns mencionadas anteriormente, e tampouco 
requirir que se poñan en marcha institutos de investigación da ma-
deira na construción como os que hai en Alemaña, Austria o Suíza 
(por exemplo, o da Escola Politécnica Federal de Lausana), cando 
está a baixar o número de alumnos, pero creo que sería interesante 
implantar unha especialidade de tecnoloxía da madeira nos centros 
universitarios xa existentes de Lugo e Pontevedra e incrementar o 
coñecemento dos materiais de madeira nas escolas de Arquitectura 
da nosa comunidade.

Miradas sobre a industria da madeira

“Cómpre incorporar máis segundas 
transformacións, promover a coope-
ración entre as pemes e mellorar a 
formación, o márketing e o deseño”

En España, durante moito tempo, seguiuse pola vía de menos valorar 
a formación profesional, enchendo de campos universitarios o país, 
moitas veces sen criterio algún, só co pretexto de que todo o mundo 
puidese acceder a un título universitario, que está moi ben se esas 
titulacións serven para facilitar un emprego e, ao mesmo tempo, 
elevar o nivel cultural. Na miña opinión, en moitos casos, a nivel 
laboral, todo ese esforzo valeu de moi pouco. Véxase a altísima taxa 
de mozos parados nas últimas décadas.

Nos últimos anos, polo menos en Galicia, as cousas parece que come-
zan a cambiar, aínda que de forma lenta e, a xuízo de moitos empre-
sarios, cunha formación pouco práctica. En calquera caso, benvida 
sexa, aínda que tardásemos 50 anos en recoñecer os nosos erros. Se-
gundo o cadro de centros, actualmente en Galicia hai implantadas 32 
especialidades en 12 centros de formación dual, aínda que en opinión 
do empresariado, a oferta non é suficiente para cubrir a demanda 
nalgúns subsectores da industria.

“A formación é fundamental para ga-
rantir o futuro do sector en Galicia”

No novo marco competitivo mundial é fundamental producir ele-
mentos con máis valor para afrontar o futuro, non quedarnos só “na 
mina” que, xenerosamente, ofrécenos a nai natureza. No meu mo-
desto entender, cómpre mirar máis lonxe, fabricar os “compoñentes 
finais” para o que se deben ter en conta os factores máis relevantes 
para a cadea da madeira, descritos nos parágrafos anteriores, apro-
veitando as ideas da Nova Bauhaus Europea, movemento promovido 
pola Comisión Europea, fundado en tres piares: a sustentabilidade, a 
estética e a inclusión. Nesta nova situación, ademais de xerar un gran 
desenvolvemento económico-social na nosa comunidade autónoma, 
favorecería unha nova forma de traballo no sector con maiores valo-
res medioambientais e humanos. 

Se somos capaces de cumprir cos retos descritos para a industria de 
transformación da madeira e crear máis valor engadido, haberemos 
resolvido nun prazo moi curto de tempo, os grandes desafíos de Gali-
cia, o despoboamento do mundo rural, a emigración e o paro xuvenil.

16

As nosas necesidades dependen doutras necesidades de nivel infe-
rior; segundo temos cubertas as necesidades básicas, xórdennos ou-
tras novas. Cando xa somos capaces de alimentarnos, buscamos que 
o sabor nos sexa grato. Pasa a ser un acto social. Coa nosa familia 
e amigos, buscamos que o comer sexa un pracer combinando sabor, 
textura, contorna, ambiente, compañía, buscamos a dieta equilibra-
da... pero, non se trataba de alimentarse? Si, pero unha vez resolta a 
primeira necesidade, precisamos que se engada máis valor.

Isto sucede en todos os ámbitos da nosa sociedade e acentúase nas 
xeracións que naceron con máis necesidades cubertas; as necesida-
des dos meus fillos non teñen nada que ver coas dos meus pais á súa 
idade. O mesmo ocorre no sector inmobiliario. Xa non necesitamos 
unha cadeira de brazos, necesitamos a nosa cadeira de brazos, esa 
coa que nos identifiquemos, que nos aporte confort físico e espiri-
tual, que coide das nosas costas, que nos guste que aprecien as nosas 
visitas. O seu valor non é soamente o do asento, engadíuselle moito 
máis.

Para ir adaptando a nosa oferta ás novas necesidades, hai quen bus-
can a información na competencia e, a partir de aí, elaboran as súas 
novas propostas; é a estratexia do vagón de cola, quen fai iso vai 
detrás de todos. Aínda que se asista a feiras onde se presente a van-
garda, como a de Milán, cómpre seguir mirando ao pasado, máis ou 
menos recente, no que esa proposta se elaborou e, hoxe, preséntase.

A creación de novas necesidades marca a diferencia

As empresas tractoras sempre se encargaron de xerar novas nece-
sidades. Un exemplo moi claro é Apple cuxa misión é crear novos 
produtos de consumo baseados na tecnoloxía. Cando Steve Jobs, que 
xa tivera acceso a algúns dos escasos centros de computación en 
California, tivo a súa primeira idea empresarial, crear un ordenador 
que todos puidéramos ter en casa, xerounos unha necesidade revo-
lucionaria: introducir en casa unha nova tecnoloxía que nos axudara 
a mellorar moitos aspectos da nosa vida laboral e cotiá. Continuou 
creando necesidades que todos coñecemos. Foi rendible ese esforzo? 
Mantendo ese nivel de innovación, a súa terminal Iphone segue lide-
rando o seu mercado, mellorando constantemente. Apple é a empre-
sa de maior valor a nivel mundial.

Quen dirixen as empresas líderes, coñecen perfectamente a súa con-
torna, mercado, competencia, provedores... Manéxanse moi ben no 
seu bosque pero saben que ese bosque lles limita moito a visión xe-
ral tan necesaria para orientarse e recorren a servizos externos de 
profesionais de innovación e deseño que están a estudar constante-
mente cales son as tendencias de vangarda en todos os ámbitos, cara   
onde apuntan, para poder anticipar as propostas aos tempos e así 
poder seguir engadindo valor ao concepto de cada produto, traballar 
para o futuro, ofrecendo novidades reais. É certo que supón maior 
esforzo, pero ese esforzo aporta moita rendibilidade.

“O gran reto do sector é aumentar a rendibili-
dade do recurso”

Pedro Álvarez, deseñador industrial e xes-
tor de I+D+i en a cuadrado

Que ocorre se non innovamos? É unha opción e, de feito, hai empre-
sas que o practican pero hai que ter argumentos para poder competir, 
poder manternos no mercado e o máis recorrido é o prezo. Podo 
manterme no mercado baixando prezos pero, claro, tamén baixo ren-
dibilidade, algo que non axuda na conta de resultados. O meu con-
cepto é “Q vs K”, calidade fronte a cantidade. Hai sectores nos que a 
rendibilidade está no 1% ou por debaixo e a súa rendibilidade está na 
cantidade, como nas empresas do taboleiro ou nos supermercados. 
Mercadona, por exemplo, ten un beneficio de 1 euro en cada carro 
de 100€ de valor de venda, por iso a súa estratexia foi a expansión. 
Cantos máis carros venda, máis beneficio obtén: claro exemplo da K 
(cantidade). 

No extremo oposto temos as firmas de luxo ou os perfumes, dos que 
o máis caro é o envase e dos que o prezo de fabricación do produto 
non chega ao 5% do prezo de venda. Estou a comparar sectores di-
ferentes pero... e no mesmo sector? Tamén ocorre e temos un claro 
exemplo no noso. Desde a súa primeira implantación na península 
en 1996, Ikea sacudiu o noso sector, mesturando os conceptos do 
supermercado e a innovación, conseguindo parte da súa rendibili-
dade cun sistema de venda que non coñeciamos no moble: hai moi 
poucos dependentes, nós despachámonos, levamos o moble a casa e 
montámolo. Isto era inconcibible ata entón e, por iso, moi innovador. 
Pero ademais, o propio deseño dos seus produtos era rompedor para 
o mercado español daqueles anos.

O moble é o produto que aporta maior valor engadido á madeira 
como materia prima

Como moi ben indica Jaime Bermúdez no seu artigo nesta mesma 
publicación, o moble é o produto que aporta maior valor engadido á 
madeira como materia prima. Galicia lidera a produción de madeira 
en España e boa parte da primeira transformación é local, debido a 
que cando o prezo do produto é baixo, o custo da loxística penaliza 
moito, por iso é preferible aportar valor localmente pero a segunda 
transformación deslocalízase moito.

Somos moi fortes no sector primario, o que menos aumenta o valor. 
O somos moito menos no secundario; aí está o noso reto: aumentar a 
rendibilidade do noso recurso. A industria do moble é a que mellor o 
consegue pero, dentro dela, as estratexias innovadoras e o traballo 
con profesionais do deseño e a innovación que aportan ese factor 
diferencial que axuda a posicionar mellor o noso moble e, por tanto,  
a fortalecer a nosa firma.

Para rematar, gustaríame engadir unha pincelada sobre o futuro do 
noso sector. Na miña casa, a maioría dos electrodomésticos son pro-
gramables, traballan cando e como eu decido. Controlo a piscina, 
o rego, a iluminación, a calefacción ou as persianas desde o meu 
dispositivo móbil e, como todos sabemos, estes cambios non son de 
hoxe; xa levan tempo aquí. O sector do moble non vai seguir sendo un 
espectador desa evolución durante moito tempo. Chéganos tempos 
nos que vai cambiar o concepto do noso produto e vai pasar a formar 
parte dese ecosistema tecnolóxico. O moble vai conectar e asumir 
novas funcionalidades. Quen sube ao tren?

Profesionais do mundo da arquitectura, o deseño e a industria da 
madeira déronse cita nas XII Xornadas de Arquitectura e Deseño, or-
ganizadas polo Cluster da Madeira e o Deseño de Galicia, coa cola-
boración do Instituto Galego de Promoción Económica, na Cidade da 
Cultura. Esta cita, que se celebra cada dous anos, trata de ser un 
punto de encontro para a reflexión, o intercambio e a xeración de 
novas ideas. No acto de inauguración estiveron presentes o presiden-
te do Cluster da Madeira e o Deseño de Galicia, José Manuel Iglesias; 
o concelleiro de Urbanismo, Vivenda e Cidade Histórica de Santia-
go, Iago Lestegás; a responsable da Área de Promoción e Calidade 
Forestal da Axencia Galega da Industria Forestal, Isabel Puentes; o 
decano do Colexio Oficial de Arquitectos de Galicia, Luciano Alfaya; 
e o profesor da Escola Técnica Superior de Arquitectura da Coruña, 
Alfonso Salgado.

O presidente do CMD, José Manuel Iglesias, destacou na súa interven-
ción que o deseño é algo innato ao traballo das empresas da entida-
de. As empresas que forman parte do Cluster levan anos traballando 
en proxectos que poñan en valor a importancia do deseño. Segundo 
afirmou, “trátase da etiqueta que nos vai a diferenciar”. Por iso, in-
sistía, desde o CMD se traballa para definir unha relación sólida entre 
o mundo creativo e o industrial.

O presidente do CMD lembrou o traballo que a entidade está a O presidente do CMD lembrou o traballo que a entidade está a 
desenvolver nun proxecto para impulsar o deseño industrial en desenvolver nun proxecto para impulsar o deseño industrial en 
toda a cadea de valor da madeira. Trátase dun programa para toda a cadea de valor da madeira. Trátase dun programa para 
avaliar novos mercados, analizar novos nichos de negocio, elabo-avaliar novos mercados, analizar novos nichos de negocio, elabo-
rar e certificar prototipos, desenvolvemento de catálogo propio e rar e certificar prototipos, desenvolvemento de catálogo propio e 
promover a comercialización. promover a comercialización. 

Trátase de afondar en novos usos da madeira, o que implica facer Trátase de afondar en novos usos da madeira, o que implica facer 
unha dobre aposta pola innovación e o deseño.unha dobre aposta pola innovación e o deseño.

O presidente rematou a súa intervención afirmando que “se temos in-O presidente rematou a súa intervención afirmando que “se temos in-
dustria pero non editamos produto, estamos en risco. Buscamos unha dustria pero non editamos produto, estamos en risco. Buscamos unha 
estratexia de cambio para a que somos necesarios todos os axentes estratexia de cambio para a que somos necesarios todos os axentes 
implicados”. implicados”. 

As Xornadas, concibidas como un foro mul-
tidisciplinar, pretenden promover o achega-
mento entre o mundo do deseño e os seus 
profesionais co tecido empresarial da madeira

Profesionais relacionados co sector da ma-
deira coñecen novas aplicacións e usos nas 

XII Xornadas de Arquitectura e Deseño
Os participantes coincidiron en sinalar as ten-
dencias mundiais que apuntan a un consumi-
dor responsable, cada vez máis informado e 
concienciado que aposta por materiais natu-
rais, como a madeira, á hora de construír, re-
formar, deseñar ou adquirir novos produtos

Maderas Rubén, Molduras del No-
roeste, Senssia e Grupo Siero foron 

as empresas patrocinadoras desta XII 
edición

Os arquitectos Pablo Falcón e Ángel Santorio, e o carpinteiro, eba-
nista e artesán, Ángel Otero foron os encargados de amosar a súa 
experiencia no emprego da madeira en diferentes disciplinas profe-
sionais. Durante as súas intervencións quedou patente a versatilidade 
da madeira, ofrecendo diferentes solucións tanto en obra como en 
deseño. Todos coincidiron en sinalar que, inevitablemente, o sector 
da construción avanza cara un tipo de construción máis eficiente e 
sostible. Neste contexto, a madeira convértese no material idóneo 
posto que é unha das bases da bioeconomía e a sustentabilidade. De 
feito, púxose de relevo o maior interese que existe de promotores e 
clientes por novas construcións en madeira. Trátase dunha tenden-
cia crecente onde a madeira, como material natural e renovable e 
apoiándose na innovación e tecnoloxía, ofrece as máximas garantías 
e posibilidades.

Ao termo das exposicións, celebrouse unha mesa de debate, mode-
rada pola arquitecta María Fernández Lemos, á que se incorporaron 
Natalia Hermida, da empresa Cándido Hermida, e Daniel Carvajal, 
de Galopín Playgrounds, ambas asociadas ao CMD, coa finalidade de 
compartir a visión industrial. O debate puxo de manifesto a necesida-
de de traballar conxuntamente industria, arquitectos e deseñadores 
para conseguir o crecemento da bioeconomía, cunha mirada sostible 
que marcará o futuro.

O sector avanza, inevitablemente, cara unha 
construción máis eficiente e sostible, onde a 

madeira convértese no material idóneo por 
ser unha das bases da bioeconomía e a sus-

tentabilidade

Os participantes coincidiron en sinalar 
que é desexable alcanzar unha demo-
cratización e accesibilidade de todos 
os cidadáns á incorporación da ma-

deira nos diferenes espazos 

A colaboración entre prescritores e empresas, fundamen-
tal para o futuro da madeira

Neste foro púxose de manifesto o potencial da madeira en constru-
ción, rehabilitación e deseño de produto, coincidindo os asistentes 
en sinalar que se trata do material do presente e do futuro. Ademais, 
desde o CMD destacouse a importancia de aproveitar o coñecemento 
que existe nas fábricas e nos talleres das carpintarías para non per-
der a sabedoría destes profesionais.

No marco das Xornadas, lembrouse aos prescritores a posta en mar-
cha da plataforma Lignum Facile Responde, impulsada por XERA e 
o CMD, que trata de dar resposta a unha demanda de información 
existente entre os arquitectos sobre o emprego da madeira a través 
dun espazo compartido. Esta iniciativa é unha mostra máis do valor 
da colaboración entre a industria e os prescritores para poder ofrecer 
un produto final de garantía e que destaque as características da 
madeira.

A edición deste ano estivo patrocinada polas empresas Maderas 
Rubén, Molduras del Noroeste, Senssia e Grupo Siero. 

“Entre todos debemos desmontar, con 
argumentos, os prexuízos que existen 

arredor da madeira” 
Pablo Falcón

“A madeira é o material ideal para 
integrar os proxectos na paisaxe” 

Ángel Santorio

A carpintaría tradicional e artesanal 
adaptada aos novos tempos

Ángel Otero

A Axencia Galega da Industria Forestal e o Cluster da Madeira e o 
Deseño de Galicia lanzan Lignum Facile Responde, lignumfacile.gal, 
plataforma web para fomentar o correcto uso da madeira na constru-
ción. Con esta ferramenta trátase de dar resposta a unha demanda 
de información existente dos arquitectos sobre o emprego deste ma-
terial, a través dun espazo compartido entre prescritores, tecnólo-
gos, instaladores e fabricantes de madeira.

Trátase dunha demanda histórica por parte do CMD coa que se pre-
tende aportar toda a información necesaria aos prescritores sobre o 
uso da madeira nos seus múltiples usos.

Nace Lignum Facile Responde, plataforma para fo-
mentar o correcto uso da madeira na construción

20 Plataforma Lignum Facile Responde

Trátase dun espazo compartido entre prescri-
tores, tecnólogos, instaladores e fabricantes de 

madeira para solucionar dúbidas e compartir 
experiencias

A plataforma, lignumfacile.gal, deseñada entre a Axencia Galega da Industria Forestal e 
o Cluster da Madeira e o Deseño de Galicia, trata de dar resposta á demanda de infor-

mación dos arquitectos sobre o emprego da madeira na construción

como fichas de casos de éxito de intervencións realizadas con este 
material, explicadas da man dos seus autores. 

Na sección de axenda, poderase consultar a oferta formativa de di-
ferentes entidades profesionais como a Fundación Laboral da Cons-
trución, o Colexio Oficial de Arquitectos de Galicia, o Colexio Oficial 
de Arquitectos Técnicos de Galicia ou a Plataforma de Enxeñería de 
Madeira Estrutural, entre outros.

Finalmente, cóntase cun apartado relacionado cos diferentes produ-
tos e solucións en madeira con uso na construción que os fabricantes 
de Galicia poden poñer a disposición dos promotores. Trátase de dar 
a coñecer, dunha maneira técnica e precisa, todas as características 
do material para poder facer o mellor uso do mesmo. 

 

Foto: Santos Díez / Bisimages

A plataforma conta con diferentes seccións entre as que destaca o 
apartado de consultas, desde o que os prescritores poderán compar-
tir as súas dúbidas sobre as diferentes solucións e formulacións no 
emprego da madeira en obra e rehabilitación. Estas dúbidas tentarán 
ser resoltas por tecnólogos do Centro de Innovación e Servizos Tecno-
lóxicos (CIS) Madeira e técnicos das empresas do Cluster da Madeira e 
o Deseño de Galicia compartindo ditas respostas e coñecementos na 
plataforma de maneira pública, para que poidan ser consultados por 
todos os profesionais do sector e a sociedade en xeral, coa finalidade 
de axudar a xerar cultura forestal e aumentar a confiabilidade neste 
material.

Deste xeito, preténdese crear un foro de coñecemento compartido 
que enriqueza a todos os elos da cadea da madeira, ofrecendo solu-
cións fiables a problemáticas comúns no emprego do material.

Ademais, a plataforma conta cunha sección de recursos na que se 
poden consultar entrevistas, publicacións, informes e noticias de in-
terese que axuden a completar a formación dos prescritores, así 

Preténdese crear un foro de coñecemento 
compartido que enriqueza a todos os elos da 
cadea da madeira, ofrecendo solucións fia-
bles a problemáticas comúns no emprego do 
material 

Máis de 50 alumnos pertencentes ao Ciclo Supe-
rior de Deseño e Amoblamento e do Ciclo Medio 
en Instalación e Amoblamento de Someso inte-
resáronse polo día a día das empresas que visi-
taron: Maderas Rubén, Molduras del Noroeste y 
Betanzos HB

A demanda de profesionais formados no 
sector aumentou nos últimos anos polo que 
é fundamental que o mundo académico e 
empresarial avancen de maneira aliñada

Estudantes do CIFP Someso coñecen o traballo 
que desenvolven as empresas do CMD visitan-

do as súas instalacións

Máis de 50 alumnos pertencentes ao Ciclo Superior de Deseño e Amo-
blamento e do Ciclo Medio en Instalación e Amoblamento do Centro 
Integrado de Formación Profesional de Someso, visitaron as instala-
cións das empresas asociadas ao CMD, Maderas Rubén, Molduras del 
Noroeste e Betanzos HB, en diferentes xornadas.

A iniciativa enmárcase na acción SAPERE AUDE, impulsada polo CMD, 
co obxectivo de dar a coñecer aos estudantes a realidade empresarial 
e poder compartir as súas inquedanzas e dúbidas cos profesionais das 
empresas.

Durante estas visitas, os estudantes puideron coñecer como é o pro-
ceso de produción en fábrica e achegarse á realidade profesional. 
Deste xeito, trátase de tender unha ponte entre o mundo empresarial 
e o académico, demanda das empresas do CMD desde hai anos.

Esta acción enmárcase na iniciativa SAPERE 
AUDE que trata de achegar aos estudantes re-
lacionados co sector da madeira, a realidade do 
mundo empresarial 

O CMD manifesta a necesidade dunha FP dual para o sector da ma-
deira

Desde hai tempo, o Cluster da Madeira e o Deseño de Galicia ma-
nifesta a dificultade de atopar relevo aos profesionais que se están 
xubilando, así como de contar con novos profesionais formados para 
dar resposta aos avances que a industria experimentou en canto a 
innovación e tecnoloxía.

A aposta clara pola sustentabilidade e a economía circular, onde a 
madeira ten un papel fundamental, fixo que a actividade no sector 
aumente e, con iso, a demanda de profesionais formados no que o 
mercado demanda.

O CMD está a estudar todas as posibilidades que ofrece a forma-
ción regrada (ciclos formativos de FP) e non regrada (certificados de 
profesionalidade e outras formacións específicas), facendo especial 
énfase na Formación en Alternancia (Dual).

21Visita a empresas

Preténdese crear un foro de coñecemento 
compartido que enriqueza a todos os elos da 
cadea da madeira, ofrecendo solucións fia-
bles a problemáticas comúns no emprego do 
material 

O Cluster da Madeira e o Deseño de Galicia, en colaboración coa 
Fundación Laboral da Construción e o Instituto Galego de Promoción 
Económica, organizou a segunda edición do Curso de Formación de 
Instaladores de Estruturas de Madeira Contralaminada. A formación 
estivo dirixida a traballadores en activo do sector da construción con 
experiencia previa como operarios de obra, preferentemente, en 
montaxe doutros sistemas estruturais de madeira.

O obxectivo do curso foi formar na xestión e montaxe de obras de 
CLT, de xeito que os alumnos sexan capaces de interpretar a do-
cumentación técnica do proxecto, planificar a súa execución dispo-
ñendo dos materiais, ferramentas e medios auxiliares necesarios, así 
como as medidas de protección de saúde necesarias para acometer 
a súa montaxe, coñecendo os detalles construtivos necesarios para 
acometelos con éxito na obra. 

Ao termo  deste curso, os alumnos realizaron unha montaxe dunha 
sección construtiva onde puideron aplicar os coñecementos adquiri-
dos durante a formación, grazas á implicación dos profesores Manuel 
Lobo, Sergio Campesino e Pablo Salgueiro.

Segunda edición do Curso de Formación de Insta-
ladores de Estruturas de Madeira Contralaminada 

22 Curso de Formación de Instaladores de CLT

A construción en CLT é, na actualidade, unha 
clara tendencia en arquitectura sendo coñe-
cedores, os profesionais, da necesidade de 

formarse nesta disciplina

O curso, que tivo unha duración de catro 
xornadas, tivo un marcado carácter prác-
tico, con profesionais en activo en busca 
da mellora continua

Trala boa acollida das dúas edicións rea-
lizadas, agárdase celebrar unha nova con-
vocatoria no segundo semestre do ano

A construción en CLT, tendencia en arquitectura 

A construción con madeira supón un cambio de paradigma a nivel 
medioambiental, industrial e, por extensión, a nivel profesional. O 
sistema construtivo con CLT sitúanos ante unha construción de preci-
sión onde cada peza debe encaixar á perfección para que muros, for-
xados e cubertas funcionen. Cada vez son máis os estudos de arqui-

tectura que apostan por innovar e implementar esta tendencia aos 
seus proxectos, recibindo importantes recoñecementos ao seu labor.

As vantaxes dos paneis de madeira contralaminada respecto a outros 
materiais derivados da enxeñería da madeira son numerosas. O CLT 
demostrou ser superior aos dous materiais de construción máis im-
portantes do mundo: o formigón e o aceiro.

A formación dos profesionais neste tipo de construción é fundamental 
para poder avanzar con solidez no futuro sostible que se aspira. O 
CMD, consciente da demanda que existe neste sentido, ofertará no 
segundo semestre do ano un novo curso de formación en CLT para 
aqueles profesionais que desexen formarse nesta disciplina. 

A formación continua dos seus asociados 
é, desde o seu nacemento, unha prioridade 
para o CMD

O CMD lanza o Programa Especializado en Con-
trol de Xestión para directivos

Con esta convocatoria, preténdese facilitar ás empresas do Cluster un sistema de control 
eficaz que lles permita ter, de forma permanente, unha idea clara dos resultados de xestión 
obtidos nas diferentes áreas e procesos da empresa

O Cluster da Madeira e o Deseño de Galicia, coa axuda de Elige For-
macción, pon en marcha o Programa Especializado en control de xes-
tión coa finalidade de axudar ás empresas á toma de decisións en 
base á información dispoñible. O programa presenta, como novidade, 
uns bonos de acompañamento como complemento á formación. 

A formación estrutúrase en 5 talleres formativos que poden ser cursa-
dos como un único programa completo ou escollendo aquelas temáti-
cas en concreto de maior interese. 

A estrutura segue un proceso lóxico, no que se parte dos coñecemen-
tos e conceptos financieiros básicos que soportan o sistema de con-
trol para, a partir de aí, profundizar nas tipoloxías de custos, a súa 
utilidade na toma de decicións, na construción en base aos mesmos 
de ferramentas de orzamentos e xestión, concluíndo coa análise das 
tecnoloxías, en concreto Power BI, que facilitan a implantación do 
sistema e seguimento.

Así, as temáticas que se abordarán son: control de xestión: conceptos 
e ferramentas; a contabilidade de xestión e a toma de decisións; o 
plan anual de obxectivos e o orzamento; os cadros de mando como 
ferramenta de control de xestión e a aplicación Power BI ao control 
de xestión.

Este programa plantéxase como un itinerario que comezará o 23 de 
outubro e rematará o 1 de decembro deste ano. Os directivos intere-
sados poden inscribirse en función das súas necesidades e dispoñibi-
lidade, segundo se percorra ese itinerario. 

23Formación Directiva

Bonos de acompañamento

Como complemento a esta formación e co obxectivo de trasladar á 
realidade cotiá das empresas a aprendizaxe das sesións formativas, 
plantéxase neste curso unha serie de bonos de acompañamento.

Consisten en sesións de traballo individual, nas que as empresas te-
rán á súa disposición, especialistas en cada unha das áreas que lles 
guiarán na posta en práctica nos seus propios negocios, os modelos e 
ferramentas concretas, adaptados ao seu caso particular.

Formación, seña de identidade do CMD

O CMD, desde o seu nacemento no ano 2001, organizou máis de 40 
cursos de formación contando con máis de 750 persoas formadas. Nos 
5 plans estratéxicos postos en marcha pola entidade, a formación 
tivo sempre un peso fundamental, conscientes da necesidade da re-
ciclaxe profesional para ser máis competitivos e eficientes. 

Coa posta en marcha deste programa, o Cluster realizou un esforzo 
de escoita activa aos seus socios, quen transmitiron as súas necesi-
dades de formación. O resultado é a oferta dun programa que pensa 
nas necesidades do asociado, con flexibilidade para adaptarse ao día 
a día e coa mirada posta na mellora continua e a excelencia.

O CMD visita as obras de ampliación do Centro de Saúde de O Porriño

O emprego da madeira en centros de saúde favorece a sensación de benestar, así como impulsa a utilización de materiais de orixe biolóxica e reci-
clables nas obras públicas. 

A madeira ten un papel fundamental no Centro de Saúde de O Porriño

Plan Conecta FP Galicia

Plan Conecta FP Galicia. Encontros 
sectoriais e territoriais

Presentación do Proxecto EDIHDATAli-
fe, do que o CMD forma parte

O CMD asistiu ao Encontro Sectorial forestal-madeira no que se deron a 
coñecer as múltiples posibilidades do ecosistema de FP de Galicia, tanto 
en formación como de capacitación profesional, recolléndose as nece-
sidades para acceder ao mundo laboral. Estes encontros darán lugar á 
constitución de 19 grupos de traballo de ámbito sectorial e territorial, 
nos que estarán representados todos os axentes implicados, co gallo de 
facilitar o deseño de plans de formación profesional adaptados ás nece-
sidades futuras dos sectores produtivos.

Froito deste traballo, cada grupo elaborará un plan de acción de forma-
ción especializada nos seus ámbitos profesionais. 

O proxecto EDIHDATAlife, do que forma parte o CMD, presentouse na Ci-
dade da Cultura ante un gran número de empresas interesadas en co-
ñecer os servizos que ofrece o Hub. Este proxecto recibirá preto de 5,5 
millóns de euros, dos cales, 2,7 millóns están cofinanciados pola European 
Commission, converténdoo no único Hub galego en recibir financiación 
de Europa. 

O xerente do CMD interveu na mesa sobre Retos sectoriais e dixitaliza-
ción, acompañado por outros clústeres galegos, indicando a importancia 
que o proxecto ten para a transformación dixital das empresas do sec-
tor da madeira. Durante os próximos 3 anos, o CMD intentará facilitar a 
adopción das novas tecnoloxías ás empresas do sector da madeira, entre 
outras accións. 

Presentación do Proxecto EDIHDATAlife

O xerente do CMD, Ricardo González, visitou xunto ao conselleiro de 
Sanidade, Julio García Comesaña; o conselleiro do Medio Rural, José 
González; o xerente da área sanitaria de Vigo, Javier Puente; o director 
da Axencia Galega da Industria Forestal, Jacobo Aboal; e o alcalde do 
Concello do Porriño, Alejandro Lorenzo, as obras de ampliación do Cen-
tro de Saúde desta localidade, que incorpora a madeira como elemento 
estrutural e na fachada.

Tamén empregará, en concreto, pino galego, en revestimentos interio-
res e no acondicionamento acústico do edificio. A madeira e os seus 
derivados estarán presentes ademais en pavimentos, mobiliario e car-
pintaría exterior.

Encontro Dualiza Galicia: FP Dual

A  EFA  Fonteboa,  o  Cluster da Madeira e o Deseño de Galicia e CaixaBank Dua-
liza celebraron o Encontro Dualiza para tratar de configurar o primeiro ciclo 
de FP Dual que implante Galicia conforme á nova Lei de FP aprobada no 2022.

O obxectivo é poder comezar na formación de novos profesionais que 
garantan a continuidade dun sector que dá traballo a case 25.000 per-
soas de maneira directa e a outras 50.000, de modo indirecto. Para iso, 
as tres entidades traballan na configuración dun ciclo formativo de grao 
superior de xestión forestal e do medio natural e no desenvolvemento 
de certificados de profesionalidade de actividades auxiliares no apro-
veitamento forestal, en repoboacións forestais e tratamentos silvíco-
las, e en actividades auxiliares en conservación e mellora de montes.Encontro Dualiza Galicia: FP Dual

Nova edición dos Obradoiros de Dixitalización

Coa colaboración do Instituto Galego de Promoción Económica, o CMD celebrou unha nova edición dos Obradoiros de Dixitalización, impartida por 
Elige Plus Consultores. Cun enfoque práctico e orientado a resultados, o obxectivo foi que as empresas participantes poidan impulsar, de maneira 
individual ou colectiva, un proxecto relacionado con datos da súa empresa.

A temática foi moi específica: análise, diagnóstico de situación e presentación de posibles melloras en canto a sistemas de tecnoloxías vinculadas 
á xestión do dato e á toma de decisións nas empresas.

Ao termo das tres sesións, Elige Plus ofreceu ás empresas participantes, de maneira gratuíta, unha formación no manexo de Microsoft Power BI para 
axudarlles na iniciación dos seus novos proxectos.

As empresas que participaron nesta nova edición foron Greenalia, Agroamb Prodalt, Maderas Hermanos Castro, Serrerías Rodríguez, Ebanistería 
Allariz, Maderas Pérez Giménez, Asefor e Hermanos García Rocha. 

Presentación dos resultados finais dos 
proxectos Bikenta e MARCI

Presentáronse os resultados finais dos proxectos nos que participa o 
CMD: Bikenta e MARCI. O proxecto BIkenta-Comunidade de silvicultu-
ra, que lideran Asefor e Madera Plus, no marco do programa Conecta 
Hubs, de DATAlife, é unha plataforma web de acceso á información 
personalizada da xestión de parcelas forestais de todos os propieta-
rios ou xestores forestais que certifican a súa xestión dentro do Grupo 
Alvariza de certificación forestal. O seu uso constitúe, ademais, unha 
ferramenta estratéxica para fomentar o coñecemento e a transparen-
cia na xestión dos recursos forestais, promover a sustentabilidade e a 
implicación da sociedade a través de tecnoloxías innovadoras.

Pola súa parte, o proxecto MARCI, no que participaron as empresas 
asociadas ao CMD, Orgánica de Sustratos, Nauteka, Puertas Betanzos 
e CERNA, máis a consultora Sicasoft, abordou diferentes experiencias 
de automatización de tarefas (tecnoloxía RPA) e de ciberseguridade.

Presentación de resultados de Bikenta e MARCI

Xornada Galicia con valor engadido: 
recursos naturais
O Círculo de Empresarios de Galicia e a Xunta de Galicia organizaron 
a Xornada Recursos Naturais: pedra, cerámica e madeira, que se en-
marca no ciclo Galicia con valor engadido. Na mesma, o xerente do 
CMD formou parte dunha mesa de diálogo sobre os principais desafíos 
aos que se enfrontan diferentes sectores estratéxicos de Galicia, entre 
eles, o da madeira. Fíxoo xunto ao xerente do Cluster do Granito e a 
Cerámica Campo. Xornada Recursos Naturais

Xa están dispoñibles os primeiros resultados do Inventario Forestal Continuo de Galicia

Presentación resultados Inventario Forestal Continuo

Aniversario EFA de Galicia

O CMD súmase á celebración do 50 
aniversario dos Centros de Promoción 
Rural-EFA de Galicia
Os Centros de Promoción Rural EFA de Galicia celebraron o seu 50 ani-
versario, nun evento conmemorativo no Palacio de Congresos e Exposi-
cións de Galicia.

O presidente do CMD, José Manuel Iglesias, destacou que o Cluster está 
totalmente aliñado cos valores que promulgan estes centros de forma-
ción en canto a promover “o sentimento de pertenza ao mundo rural e 
de defender unha vida apegada á terra”. 

Especialmente estreita é a relación que mantén o CMD co Centro de 
Promoción Rural EFA-Fonteboa co que se agarda activar para o próxi-
mo curso un Ciclo Formativo de Grao Superior de Xestión Forestal e do 
Medio Natural, así como o desenvolvemento de diferentes certificados 
profesionais. 

O CMD acudiu á presentación dos primeiros resultados do Inventario Fo-
restal Continuo de Galicia que presentaron o presidente da Xunta de 
Galicia, Alfonso Rueda, e o conselleiro do Medio Rural, José González.

Tal e como recolle o Inventario, Galicia conta cunha superficie de preto 
de 1,5 millóns de hectáreas arborizadas das cales, o 42,5% da superficie 
correspóndense con frondosas (case 650.000 ha), seguidas por planta-
cións de coníferas (máis de 422.000 ha) e eucalipto (máis de 409.000 
ha).

Segundo sinalou o presidente da Xunta de Galicia, o Inventario Forestal 
Continuo de Galicia é unha ferramental fundamental para o crecemento 
de todo o sector da comunidade, convidando a todas as empresas e 
produtores da industria a facer uso del, formando parte do impulso que 
a Xunta propón a través do Plan Forestal de Galicia 2021-2040. 

O CMD dá a benvida a tres novas empre-
sas asociadas: Galiquercus, Biomasas 
Woodchips e Maderas Pérez Giménez

O Cluster dá a benvida a tres novos asociados que sumarán coñecemen-
tos e experiencias para a posta en marcha de novos proxectos, compar-
tindo sinerxias e inquedanzas co resto das empresas asociadas.

Galiquercus produce táboas de carballo para a elaboración de barricas 
que se empregan para envellecer whisky. Ademais, produce vigas e pon-
tóns de castiñeiro para obra nova e rehabilitación.

Biomasas Woodchips produce, vende e subministra achas de madeira, 
así como todas as actividades relacionadas co transporte e loxística. 
Vende e distribúe biocombustibles sólidos, entre outros.

Maderas Pérez Giménez é un serradoiro familiar con máis de 80 anos 
ao servizo público. Dedícanse ao serrado de madeira de piñeiro gale-
go, contando coas debidas certificacións legais para a construción e a 
embalaxe.Galiquercus, Biomasas Woodchips e Maderas Perez Giménez, novos asociados do CMD

Novos faladoiros no marco do ciclo Galicia é Madeira, en ESradio

O CMD continúa neste curso cos faladoiros que organiza en colaboración coa Axencia Galega da Industria Forestal, en ESradio, co gallo de achegar 
o sector da madeira á sociedade. Ata o momento, abordáronse os binomios madeira e saúde, construción e rehabilitación, madeira e deseño, e 
madeira e innovación. 

8 faladoiros, con 16 profesionais diferentes e máis de 100 minutos de radio onde a madeira amosa todo o seu potencial en diferentes ámbitos.

Webinar Programa Activa Industria 4.0

O CMD celebrou un webinar para explicar os beneficios que o Programa 
Activa Industria 4.0 ofrece ás empresas do sector da madeira. Da man 
de profesionais de Sicasoft, as empresas puideron coñecer as parti-
cularidades deste programa, así como a experiencia de participantes 
noutras edicións.

O Programa Activa Industria 4.0 está realizado por consultoras acredi-
tadas e con experiencia en implantación de proxectos de Industria 4.0 
que se realiza coa metodoloxía desenvolvida pola Secretaría Xeral de 
Industria e da PEME. O programa permite ás empresas dispoñer dun 
diagnóstico de situación e dun plan de transformación que identifique 
os habilitadores dixitais necesarios nese proceso de transformación e 
estableza a folla de ruta para a súa implantación. Xornada Activa Industria 4.0

Forte compromiso coa sustentabilidade e aposta pola innovación

Maderas Pérez Giménez obtivo no ano 2005 a certificación da cadea de 
Custodia PEFC que acredita o seu compromiso coa sustentabilidade. 
Neste sentido, ofrecen todas as garantías aos seus clientes da proce-
dencia legal e sostible dos seus produtos forestais.

Xa no ano 2009, foi unha das primeiras empresas da provincia de Pon-
tevedra en conseguir a NIMF15, norma internacional para medidas fi-
tosanitarias que deben cumprir as embalaxes de madeira para evitar a 
diseminación de organismos nocivos. Hoxe en día, toda a madeira que 
sae das súas instalacións cumpre con esta norma.

Na actualidade, Maderas Pérez Giménez está inmersa en novos inves-
timentos para mellorar a calidade e servizo aos seus clientes como a 
construción dunha nova nave que albergará novas máquinas para o em-
paquetado da madeira.

Finalmente, na procura da excelencia, a compañía traballa na mellora 
continua, sendo a formación dos seus traballadores unha das súas prio-
ridades.

Maderas Pérez Giménez, 
serradoiro con preto de 90 anos de historia

Maderas Pérez Giménez atópase situado en Gondomar, na provincia de 
Pontevedra. Na actualidade, está xestionado por Margarita e Rosa Pérez 
Albores, cuarta xeración dun negocio iniciado no ano 1936 polo bisavó 
paterno.

A empresa experimenta unha modernización e ampliación das súas ins-
talacións baixo a supervisión de Antonio Pérez Giménez que, a día de 
hoxe, continúa formando parte na toma de decisións da empresa.

Maderas Pérez Giménez é un serradoiro co piñeiro como única materia 
prima, sendo o único da súa zona que serra madeira de ata catro metros 
de lonxitude. Os usos desa madeira son moi variados: desde o encofrado 
e embalaxe pasando pola tapicería e carpintaría ata á madeira limpa.

Desde a empresa adáptanse á necesidade do cliente, tanto en escua-
drías como en calidades. Contan cun abanico de clientes moi amplo e 
variado, tanto como diferentes usos ten a madeira.

Maderas Pérez Giménez conta cunha forte política exportadora, ven-
dendo a súa variedade de produtos fóra de España. Entre os destinos 
máis frecuentes aos que exportan, de maneira histórica, atópase Ma-
rruecos cunha relación comercial con este país de máis de 40 anos. 

A empresa conta cunha representación paritaria de homes e mulleres, 
cunha política de promoción e coidado dos seus traballadores co gallo 
de conseguir un clima laboral que favorece un persoal fixo e comprome-
tido cos valores da empresa. Incluso nos momentos máis complicados, a 
filosofía da empresa é manter sempre os postos de traballo. 

O futuro faise en madeira: Besteiro reforza o seu 
departamento de Construción en madeira

A madeira na construción, nos últimos tempos, conseguiu un lugar desta-
cado por ser a madeira un material que contribúe ao aforro enerxético e a 
reducir a pegada de carbono, entre outras características. Unha sustenta-
bilidade desexada e demandada por unha sociedade, na que as empresas 
punteiras como a lucense Maderas Besteiro, poden deseñar e fabricar pro-
dutos e solucións moi variados, coa opción de que todos os compoñentes 
sexan 100% galegos.

A pesar de ser construcións que levan anos facéndose noutros países, no 
mercado español están entrando con forza e xa é posible atopar edificios 
realizados integramente en madeira. Neste aspecto, a firma é punteira 
grazas, entre outras cousas, a un equipo multidisciplinar que é o motor 
dunha engrenaxe perfecta. 

Persoas de perfís profesionais moi variados, desde enxeñeiros de camiños, 
enxeñeiros civís, enxeñeiros industriais e aparelladores xera en Besteiro 
un servizo moi transversal, podendo facer tanto un illamento como un 
programa de eficiencia enerxética, un cálculo de estrutura ou a montaxe. 

Un equipo que é capaz de dar á fábrica a orde de acometer unha obra cun 
determinado material, forma, espesor e tamaño para que devolva un pro-
duto que encaixe ao milímetro, co que se reducen os prazos de montaxe 
e se simplifica a man de obra. Unha tarefa que se aplica a todo tipo de 
cliente, posto que en Maderas Besteiro todos son benvidos. 

Unha forte aposta pola formación

Aula 1930 é a gran aposta formativa de Besteiro. Trátase dun espazo for-
mativo dirixido ao profesional da madeira, carpinteiro, arquitecto, inte-
riorista... onde compartir o coñecemento e experiencia que adquiriron ao 
longo destes anos. Leva o nome de 1930 como unha homenaxe ao ano da 
fundación da empresa.

Trátase dun portal a través do cal, tras solicitar acceso, pódese desfrutar 
de contido de valor arredor ao mundo da madeira para poder consultar 
cando se desexe. 

Bestyou

En Maderas Besteiro levan máis de 90 anos traballando da mesma forma: 
crendo no profesional, asesorándoo en todos os seus proxectos e, o máis 
importante, poñendo a todo o equipo técnico e de produción a materia-
lizar a súa idea.

A esta forma de traballar, ese know how validado polos clientes durante 
todos estes anos, é o que na compañía chaman Bestyou. Bestyou é unha 
idea que non queren dar por feito sen máis, senón que deciden materiali-
zala con formato selo, compartila.

Bestyou pon en valor a capacidade que ten a empresa para adaptarse a 
calquera proxecto. Un produto feito á carta para que o profesional poida 
ofrecer produtos diferenciados, pero con valor engadido. Unha casa en 
madeira, cubertas, soportais, materiais para mobles ou armarios adapta-
dos a cada espazo son algunhas das solucións Bestyou. 

ORGANISMO: Axencia Galega de Innovación, GAIN

TÍTULO DO PROGRAMA/ AXUDA: DESEÑA PEME E INNOVA PEME

FINALIDADE:

Axudas dirixidas ás pemes para o financiamento das actividades integradas en plans 
que lles permitan sistematizar e fortalecer a innovación da empresa.
Liña 1: Plans de deseño para a innovación e a sustentabilidade
Liña 2: Plans de innovación en procesos e organización

BENEFICIARIOS: 

- Microempresas, pemes
- Entidades do terceiro sector de acción social con actividade económica que acredite 
categoría de peme e sen ánimo de lucro

ACTIVIDADES SUBVENCIONABLES:

Liña 1_Deseña Peme
- Deseño de produto: concepción e desenvolvemento de produtos novos ou, no caso 
de rediseño dos xa existentes, que se aprecie unha mellora substancial dende o punto 
de vista estético, funcional, técnico/produtivo e económico
 •Deseño circular para conseguir novos produtos sustentables
 •Deseño dixital, sempre que estea asociado ao produto
 •Deseño de identidade, é dicir, elementos de identidade gráfica, envase,  
 embalaxe e comunicación ligados ao produto
- Deseño de servizos e experiencias: concepción e desenvolvemento de servizos e 
experiencias novos ou, de rediseño dos xa existentes
 •Deseño dixital, sempre que estea asociado ao novo servizo ou experien 
 cia
 •Deseño de identidade, é dicir, elementos de identidade gráfica e comu 
 nicación ligados ao servizo ou experiencia
- Deseño de marca e identidade corporativa: formulación de proxectos de identida-
de corporativa e marca de empresas nos seus diferentes niveis (empresa, marca e 
produto/servizo), con especial atención á representación de valores sustentables e 
innovadores
 •Traballos de deseño gráfico, identidade visual, packaging, creación de  
 soportes dixitais e outros, necesarios para configurar a estratexia de  
 branding coa que a empresa proxecta a súa estratexia cara ás persoas e o     
                 mercado
Liña 2_Innova Peme
- Actividades de innovación: servizos externos que preparan ás pemes para innovar 
a través de asesoramentos e apoios que complementan as súas capacidades internas
 •Auditoría / consultaría en produto/servizo
 •Estudos de viabilidade técnica e industrial, económica e/ou de mercado
 •Protección da propiedade industrial e intelectual
 •Asesoramento para a transferencia de tecnoloxía
 •Obtención de certificacións de normas oficiais vinculadas á actividade  
 innovadora
 •Asesoramento para a xestión de proxectos colaborativos de I+D+i
 •Asesoramento para o acceso a financiamento da innovación
- Innovación en procesos: proceso novo ou mellorado para unha ou máis funcións de 
negocio que difiren significativamente do proceso de negocio anterior da empresa e 
que se poñen en uso por primeira vez
 •Métodos de fabricación ou produción de bens ou servizos innovadores
 •Sistemas loxísticos ou métodos de entrega ou distribución industrial
 •Métodos de contabilidade ou outras operacións administrativas
- Innovación en organización: método novo ou mellorado para unha ou máis funcións 
relativas á organización empresarial e as súas interaccións, que difiren significativa-
mente dos métodos anteriores da empresa e que se poñen en uso por primeira vez
 •Creación de departamentos / unidades de investigación ou innovación
 •Deseño e desenvolvemento de novos procesos de organización
 •Validación, a través de pilotos, de novos métodos ou metodoloxías enfo 
 cadas á:
       o Mellora organizacional no negocio ou a organización do traballo
       o Xestión de coñecemento ou a toma de decisión
       o Xestión dos recursos humanos e a responsabilidade social
        Relacións cara o exterior (con provedores, clientes, intermediarios...)

CONTÍA DA AXUDA: 

50% subvención a fondo perdido, cun importe entre 25.000€ e 75.000€ por plan

PRAZOS: 

- Presentación de solicitudes: ata o 14 de agosto de 2023
- Prazo execución máximo: ata o 30 de setembro de 2024 (Na Liña 2 Innova Peme 
deberán ter unha duración mínima de 12 meses)

Axudas e subvencións

ORGANISMO: Axencia Galega da Calidade Alimentaria (AGACAL)

TÍTULO DO PROGRAMA/ AXUDA: EXECUCIÓN DE PROXECTOS
INNOVADORES DOS GRUPOS OPERATIVOS DA ASOCIACIÓN EUROPEA
 DA INNOVACIÓN (AEI)

FINALIDADE: promover novas formas de cooperación para a execución de proxectos 
innovadores de grupos operativos da AEI en materia de sustentabilidade e produti-
vidade agrícola e forestal co fin de impulsar a creación e funcionamento de grupos 
operativos que contribúan á consecución do obxectivo de modernizar a agricultura e 
as zonas rurais, fomentando e poñendo en común o coñecemento, a innovación e a 
dixitalización.

BENEFICIARIOS:

Poderán ser entidades beneficiarias membros do grupo operativo que teña a condi-
ción de:
- Produtores agrarios e forestais e as súas agrupacións ou asociacións ou redes
- Empresas ou industriais do sector agroalimentario e forestal e as súas agrupacións 
ou asociacións que teñan consideración de pemes
- Cooperativas agrarias e as súas asociacións ou federacións
- Comunidades de regantes
- Centros de investigación e experimentación, centros tecnolóxicos, universidades e 
outras entidades que teñan no seu obxectivo social a innovación, investigación e/ou 
experimentación en áreas agropecuarias, forestal, agroindustrial (incluíndo a indus-
tria forestal) ou de calidade agroalimentaria
- Asesores ou axentes de innovación

ACTIVIDADES SUBVENCIONABLES:

Os proxectos deberán contribuír a algún dos obxectivos seguintes:
- Apoiar unha renda agrícola viable e a resiliencia do sector agrícola en todo o territo-
rio da Unión co fin de mellorar a seguridade alimentaria a longo prazo e a diversidade 
agrícola, así como garantir a sustentabilidade económica da produción agrícola na 
Unión
- Mellorar a orientación ao mercado e aumentar a competitividade das explotacións 
agrícolas a curto e longo prazo, tamén mediante unha maior atención á investigación, 
á tecnoloxía e á dixitalización
- Mellorar a posición dos agricultores na cadea de valor
- Contribuír á adaptación ao cambio climático e á súa mitigación, tamén mediante 
a redución das emisións de gases de efecto invernadoiro e mellorando a captura de 
carbono, así como promover a enerxía sustentable
- Promover o desenvolvemento sustentable e a xestión eficiente de recursos naturais 
como a auga, o solo e o aire, incluíndo a redución da dependencia química
- Contribuír a deter e reverter a perda da biodiversidade, potenciar os servizos rela-
cionados cos ecosistemas e conservar os hábitats e as paisaxes
- Atraer e apoiar o desenvolvemento empresarial sustentable nas zonas rurais
- Promover o emprego, o crecemento, a igualdade de xénero, incluída a participación 
das mulleres na agricultura, a inclusión social e o desenvolvemento local nas zonas 
rurais, entre elas a bioeconomía circular e a silvicultura sustentable

CONTÍA DAS AXUDAS: 

A intensidade da axuda á execución de proxectos de grupos operativos da AEI será do 
100% dos custos subvencionables.

A contía máxima subvencionada en cada iniciativa de cooperación será de 180.000€
Os proxectos desenvolveranse ao longo de 4 anualidade, contadas a partir da anuali-
dade 2023 ata o 30 de setembro do 2026.

PRAZOS: 

Prazo de solicitude da axuda desde o 27 de xullo ata o 28 de agosto de 2023

ORGANISMO: Axencia Galega de Innovación, GAIN

TÍTULO DO PROGRAMA/ AXUDA: FÁBRICA INTELIXENTE E
 SUSTENTABLE

FINALIDADE:

Realización de proxectos empresariais de I+D+i de carácter estratéxico para o tecido 
industrial galego, proxectos centrados no desenvolvemento de tecnoloxías industriais 
clave para acadar un modelo produtivo innovador, en liña coas prioridades europeas 
en materia de dixitalización e pacto verde.

BENEFICIARIOS: 

Empresas industriais ou de servizos con centro de traballo en Galicia, que poidan lide-
rar proxectos empresariais de I+D+i de carácter estratéxico e organismos de investi-
gación e difusión con centro de traballo en Galicia, estes só  poderán ser beneficiarios 
nun proxecto en colaboración cunha ou varias empresas no marco dun proxecto en 
cooperación subvencionable e non poderá liderar a agrupación.

ACTIVIDADES SUBVENCIONABLES:

- Investigación industrial destinada a adquirir novos coñecementos e competencias 
para desenvolver novos produtos, procesos ou servizos ou para melloralos. Inclúe 
construción de prototipos, creación de compoñentes de sistemas complexos, etc.
- Desenvolvemento experimental: a adquisición ou o emprego de coñecementos e 
técnicas xa existentes para elaborar produtos, procesos ou servizos
- Innovación organizativa mediante o uso de tecnoloxías dixitais, novas ou innova-
doras
- Innovación en materia de procesos: para desenvolver novos métodos de produción 
mediante solucións dixitais

CONTÍA DA AXUDA: 

Orzamento subvencionable: mínimo de 2M€ e máximo de 25M€.
Límite máximo de intensidade: 60%

PRAZOS:

- Presentación de solicitudes: ata o 2 de outubro de 2023
- Execución: 4 anualidades ata o 30 de setembro de 2026

ORGANISMO: MINISTERIO DE ASUNTOS ECONÓMICOS E 
TRANSFORMACIÓN DIXITAL

TÍTULO DO PROGRAMA/ AXUDA: KIT DIXITAL

FINALIDADE:

Axudas destinadas á dixitalización de empresas de entre 0 e 49 empregados. 
Ten por finalidade mellorar a competitividade e o nivel de madurez dixital das pe-
quenas empresas. Son axudas de concesión directa mediante un procedemento de 
concorrencia non competitiva.

BENEFICAIRIOS:

As pequenas empresas, microempresas con domicilio fiscal en territorio español
Como solicitar o bono Kit Dixital

1. Rexistrarse na área privada de www.acelerapyme.es e completar o test de auto-
diagnóstico.
2. Consultar a información dispoñible das solucións de dixitalización do programa 
Kit Dixital, onde se poderá escoller unha ou varias das que ofrecen os axentes dixi-
talizadores
3. Solicitar a axuda na sede electrónica de Red.es (https://sede.red.gob.es)

Unha vez se conceda a axuda:
1. Acceder ao catálogo de axentes dixitalizadores adheridos de www.acelerapyme.es 
e seleccionar o axente co que se quere desenvolver as solucións dixitais
2. Poñerse en contacto cos axentes dixitalizadores e subscribir o “acordo de presta-
ción de solucións de dixitalización”.

CONTÍA DAS AXUDAS:

O bono dixital será de 2.000€ ata 12.000€ e con el as empresas poderán adquirir 
solucións de dixitalización para áreas clave como: sitio web e presencia en internet, 
xestión de redes sociais, comercio electrónico, a xestión de clientes, servizos e ferra-
mentas de oficina virtual, intelixencia empresarial e analítica, xestión de procesos, 
factura electrónica, comunicacións seguras e ciberseguridade.

ORZAMENTO DA CONVOCATORIA:

500 millóns  €

PRAZO LÍMITE:

Ata o 31/12/2024 ou ata que se acaben os fondos

Lugar: Expo Guadalajara. Guadalajara, México

Datas: 16 ao 19 de agosto 2023

Máis información: www.tecnomueble.com.mx

Exposición de maquinaria, materia prima y accesorios para la industria del 
mueble y la madera

Lugar: Estocolmo, Suecia.

Datas: 5 ao 9 de setembro de 2023

Máis información: www.stockholmdesignweek.com

Feira de mobiliario e decoración de interiores e exteriores

Lugar: París, Francia.

Datas: do 7 ao 11 de setembro de 2023

Máis información: www.maison-objet.com

Feira que reúne unha ampla oferta de produtos, que van dende a decoración, 
deseño e mobiliario, ata téxtil e fragrancias para dar vida aos espazos

Lugar: Shanghai New International Expo Centre (SNIEC), Shanghai. China

Datas: do 9 ao 11 de setembro de 2023

Máis información: www.furniture-china.cn

Exposición Internacional do moble de China

Lugar: Poznan Internationa Fair, Poznan. Polonia 

Datas:12 ao 15 de setembro de 2023

Máis información: www.drema.pl/pl 

Feira internacional de máquinas e ferramentas para a madeira e a industria 
do moble 

Lugar: Londres. Reino Unido

Datas: 16 ao 24 de setembro de 2023 

Máis información: www.londondesignfestival.com

Evento que da a coñecer as novas tendencias no ámbito do deseño

Tecnomueble

Stockholm Design Week 
Stockholm Furniture & Light Fair

Maison & Objet PARÍS

Furniture China 2023 

Drema Furnican Poznan 2023

London Design Festival

Lugar:Messezentrum Bad Salzuflen, Bad Salzuflen. Alemaña

Datas: 17 ao 21 de setembro de 2023 

Máis información: www.mow.de

Feira do moble máis importante de Europa

Lugar: Vancouver, Canadá

Datas: 21 ao 24 de setembro de 2023

Máis información: www.interiordesignshow.com/vancouver

Deseñadores e arquitectos de todo o mundo asisten cada ano a este evento

Lugar: High Point, Puerto Rico, Islas Vírgenes de los EEUU

Datas: d14 ao 18 de outubro de 2023

Máis información: www.highpointmarket.org

Feira máis grande da industria do moble

Lugar: Tüyap Fair Convention & Congress Center. Estambul

Datas: do 30 de setembro ao 03 de outubro de 2023

Máis información: www.intermobistanbul.com 

Feira Internacional de produción de moble e de transformación de madeira

Lugar: Brussels Expo – Bruxelas. Bélxica

Datas:do 5 ao 8 de novembro de 2023 

Máis información: www.meubelbeurs.be

Feira de mobiliario e deseño de interiores

Lugar: Pakistán

Datas:do 28 ao 30 de novembro de 2023

Máis información: www.furnitureasia.com.pk

Feira da transformación do moble e a madeira

MOW 2023

IDS Interior Desing Show

High Point Market 2023 

Intermob

Brussels Furniture Fair

Wood & Furniture Asia Karachi

Lugar: O Cairo

Datas: do 7 ao 10 de decembro de 2023

Máis información: www.woodshowglobal.com/cairo

Feira internacional de produtos de madeira

Cairo Woodshow El Cairo

